
Жалпы ережелер

1.1. Бұл салалық келісім (әрі қарай – Келісім) білім беру бөлімі  саласындағы қызметкерлер мен жұмыс берушілер тараптары мүдделерінің келісімі және әлеуметтік, еңбек қатынастарын реттеу мақсатындағы Қазақстан Республикасының заңнамасына сәйкес жасалды. 

1.2. Бұл Келісімнің тараптары:

- мемлекеттік білім беру мекеме ұйымдарының қызметкерлері;

- жұмыс берушілер – мемлекеттік білім беру мекеменің ұйымдары.

Тараптардың өкілетті өкілдері:

Жұмыс берушілер тарапынан – Павлодар облысы Баянауыл ауданының  білім беру бөлімі (мәтін бойынша әрі қарай – «Білім беру бөлімі»);

Қызметкерлер тарапынан – «Қазақстандық салалық білім және ғылым қызметкерлері кәсіптік одағының Павлодар облыстық ұйымы» қоғамдық бірлестігінің филиалы «Баянауыл аудандық білім қызметкерлерінің кәсіподақ ұйымы»  (мәтін бойынша әрі қарай – «Кәсіподақ»).
1.3. Бұл Келісім Қазақстан Республикасының Конституциясына, Қазақстан Республикасының Еңбек кодексіне, Қазақстан Республикасының «Білім туралы», Қазақстан Республикасының «Кәсіподақтар туралы» Заңдарына, Қазақстан Республикасы Президентінің Жолдауында белгіленген міндеттеріне, 2016-2019 жылдарға арналған Қазақстан Республикасының білім беруді дамытудың мемлекеттік бағдарламасының ережесіне, 2018-2020 жылдарға арналған Қазақстан Республикасының Үкіметі және қызметкерлер мен жұмыс берушілер республикалық бірлестіктер арасындағы Бас келісімінің нормаларына, 2018-2020 жылдарға арналған Павлодар облысы Білім беру басқармасы мен «Қазақстандық салалық білім және ғылым қызметкерлері кәсіптік одағының Павлодар облыстық ұйымы» Бас келісіміне  негізделеді. 

1.4. Білім беру бөлімі мен Кәсіподақ (мәтін бойынша әрі қарай – «Тараптар») әлеуметтік серіктестік қағидаттары негізінде білім  саласындағы әлеуметтік-еңбек қатынастарын реттеу келісіміне, осы Келісім міндеттерін уақытылы және толық көлемде орындау жөнінде өзара тығыз қарым-қатынасты дамыту туралы келесімге келді. 
1.5. Кәсіподақ білім беру  бөлімі қызметкерлерінің өкілетті өкілдігі екендігін, ұжымдық келіссөздер жүргізу, салалық келісім жасау құқығын Білім беру бөлімі мойындайды, кәсіподақ мүшелерінің әлеуметтік-экономикалық құқықтары мен мүдделерін, еңбегін қорғау және өкіл болу ісіндегі қызметін нығайтуға міндетті.

1.6. Білім беру  бөлімі жүйесіндегі әлеуметтік-еңбек қатынастарын реттеудегі негізгі қағидаттарын орнататын әлеуметтік серіктестіктің негізгі құжаты ретінде Тараптар осы Келісімнің мәртебесін мойындайды. 

1.7. Осы келісімнің өрісі білім беру органдары, жұмыс берушілер және Кәсіподақ ұйымдарына таралады. 

1.8. Осы Келісімнің негізгі ережелері Білім беру бөлімі  және Кәсіподақ құрылымына кіретін қызметкерлер мен жұмыс берушілер арасындағы ұжымдық шарттарына енгізілетін негіз болып табылады. 

Осы Келісім мен еңбек заңнамаларымен белгіленген еңбек және ұжымдық шарттары қызметкерлердің құқықтары мен кепілдіктерін бұзбауы тиіс. 

1.9. Осы келісімнен туындайтын ережелер минималды болып есептеледі, олар   ұжымдық шарттар жасаған жағдайда аталмыш ережелер қалыс қалмауы тиіс. 

Келісім бойынша жұмыс берушілер ұйымдардағы жасалған (қабылданған) ұжымдық шарт негізіндегі қызметкерлерге деген жоғары міндеттемелер мен кепілдіктердің көлеміне шектеулік қоя алмайды.

1.10. Осы Келісімді жасау бойынша жүргізілетін ұжымдық келіссөздер немесе оған өзгерістер мен толықтырулар енгізу үшін, сонымен қатар оның жүзеге асу барысын қадағалау, жоспарланған мәселелер мен туындап жатқан даулы жағдайларды қарастыру үшін тең дәрежедегі әлеуметтік серіктестіктің қолданыстағы Салалық комиссиясы құрылады. 

1.11. Осы Келісімнің орындалмауы жағдайында мүдделі тұлғалар осы Келісімге қол қойған салалық комиссия мүшелеріне немесе тікелей басшыларына жазбаша түрде хабар береді. Тараптар келіп түскен (ұсынылған) ақпаратты талқыға салып, тиісті шешім қабылдайды. 

1.12. Осы Келісімге өзгерістер мен толықтыруларды енгізуге тараптардың құқықтары бар. Өзгерістер мен толықтырулар енгізу туралы бастама жасаған тарап Келісім жасаудың тәртібі негізінде келіссөз жүргізу туралы екінші тарапқа жазбаша ұсыныс жолдайды. 

Келісімге енгізілетін тараптардың өзгерістері мен толықтырулары осы келісімнің ажыратылмайтын бөлігі болып саналатын жеке хаттамамен және қосымша келісіммен рәсімделеді. 

2. Әлеуметтік серіктестіктің дамуы мен Келісім тараптарының әрекеттерін үйлестіру

2.1. Осы келісімнің тараптары өз мойындарына келесі міндеттемелерді алады:

2.1.1. Әлеуметтік серіктестікті дамыту мақсатында аталмыш Келісімнің реттеу құралы болып табылатын еңбек қатынастары, саладағы әлеуметтік-экономикалық жағдай, қабылданған шешімдер мен нормативтік-құқықтық актілер жөніндегі мәселелер туралы уақытылы да толық ақпаратты екі тарап бір-біріне жолдау. 

2.1.2. Салалық  және ұйымдардағы ұжымдық шарттардың тиімділігі мен пәрменділігін (ықпалдылығын) көтеруге, оны жасауға барынша ықпал ету.

2.1.3. Заңнамамен белгіленген жеке-дара және ұжымдық еңбек тартыстарын шешу тәртібін сақтау, қызметкерлер тарапынан төтенше шарамен шешу жолын, яғни ереуіл тудыруды алдын алу мақсатында пайда болатын дауларды шешуде, оларды болдырмау жағдайындағы барлық тиімді мүмкіндіктерді пайдалану. 

Еңбек дауларын, ұжымдық еңбек дауларын, ереуілдерді алдын алу жөнінде бірлесіп шаралар өткізу.

2.2. Тиісті жағдайда Салалық комиссия шешімімен тең негізде: 

- еңбекті қорғау мен қауіпсіздік жөнінде Кеңес құру;

- ұжымдық еңбек дауларын алдын алу мен шешу мәселелері жөнінде Кеңес құру;

- келісімдерді, ұжымдық шарттарды қабылдау және жасау кезіндегі бақылаушылар тобын құру.

2.3. Білім беру бөлімі:

2.3.1. Кәсіподақ өкілдерін еңбек қатынастары мен әлеуметтік-экономикалық мәселелерінің мемлекеттік салалық бағдарламалар, нормативтік құқықтық актілер бойынша жасалатын (қабылданатын) жобалар жөніндегі коллегиялық (алқалық) басқару органдарына, комиссияларына, және басқа да жұмыс органдарына (топтарына) қосады.

2.3.2. Кәсіподақпен кеңестер жүргізеді, Кәсіподақтың сұрауы бойынша қызметкерлер құрамы мен саны, еңбек төлемінің жүйесі, персоналдардың санаттары бойынша орташа жалақыларының көрсеткіші, еңбекті қорғау жағдайының көрсеткіші, қызметкерлер санын (штатын) жаппай қысқарту шараларын жүргізу мен жоспарлау, білім  саласындағы қаржылық қамтамасыз етудің мемлекеттік органдар тарапынан қабылданған шешімдері, әлеуметтік-еңбек мәселелері туралы қажетті ақпараттарды ұсынуы тиіс. 

2.3.3. Кәсіподақ ұйымдарының сайланбалы органдары өкілдерінің білім беру ұйымдарының басқарушы органдары жұмыстарына қатысуға ықпал етеді ( қамқорлық, бақылаушылық, педагогикалық кеңестер және т.б.).

2.4. Кәсіподақ:

2.4.1. Білім беру бөлімінің  сұрауы бойынша Кәсіподақ құрамы, саны, статистикалық мәліметі, Кәсіподақтың ұйымдары, еңбек заңнамалары мен еңбекті қорғау және қауіпсіздігінің орындалуы, саладағы әлеуметтік серіктестік туралы ақпаратты және басқа да мәліметтерді ұсынады. 

2.4.2. Жұмыс берушілер өкілдерімен еңбек заңнамаларының негіздері, кәсіптік одақтар туралы заңнамалар, Қазақстан Республикасындағы әлеуметтік серіктестікті құқықтық реттеу мәселелері жөнінде белсенді оқу жұмыстарын жүргізеді.

2.4.3. Жасалған ұжымдық шарттардың есебін (жүргізілуін) қамтамасыз етеді, талдау жасап, жалпылайды.
3. Қазақстан Республикасында білім беруді дамытудың 2011-2020 жылдарға арналған мемлекеттік бағдарламасын жүзеге асырудағы тараптар ынтымақтастығының негізгі бағыттары

3.1. Тараптар келесі міндеттемелерді мойындарына алады:

3.1.1. Қазақстан Республикасы Үкіметінің 2011 жылғы 11 ақпандағы №130 Қаулысымен бекітілген Қазақстан Республикасында білім беруді дамытудың 2011-2020 жылдарға (1-кезеңі) арналған мемлекеттік бағдарламасын жүзеге асыру бойынша 2011-2015 жылдарға арналған шаралар жоспарын орындауға бағытталған әрекеттерді бірігіп белсенді орындау (атқару). 

3.1.2. Қазақстан Республикасының «Білім туралы» Заңы мен Қазақстан Республикасының Еңбек кодексіне сәйкес педагогикалық қызметкерлерінің мәртебесін арттыру жөніндегі жұмыстарын жалғастыру. Жергілікті билік органдарымен бірлесіп салалық қызметкерлерге әлеуметтік, экономикалық қолдау көрсетіп, білім беру жүйесін жоғарыбіліктендірілген мамандармен (кадрлармен) қамтамасыз ету.

3.2. Білім беру бөлімі міндеттері:

3.2.1. Саланың басымды дамуы үшін аудандық және жергілікті бюджеттен қаржыландыру мәселесін уақытылы шешу, білім беруді дамытудың мемлекеттік бағдарламасын орындау, балалар мен жастарға мектепке дейінгі, орта, техникалық және кәсіби білім беру мүмкіндігін қамтамасыз ету. 

3.2.2. Әлеуметтік серіктестік жөніндегі Салалық комиссияға жылына бір рет саладағы қызметкерлердің әлеуметтік-экономикалық жағдайы және білім беруді дамытудың мемлекеттік бағдарламасының жүзеге асырылуы жөнінде ақпараттарды ұсыну. 

3.3. Кәсіподақ міндеттері:

3.3.1. Мемлекеттік бағдарламасының талап ететін міндеттерін шешуде еңбек дисциплинасын (тәртібін) нығайту, еңбек ұжымдарын шоғырландыру үшін кәсіподақ жұмысындағы барлық нысандарды (формаларды) пайдалану.

3.3.2. Педагогтың қоғамдағы жағымды имиджін қалыптастыру бойынша кәсіби конкурстар (байқаулар), акциялар (науқандар), БАҚ-пен бірлескен жобалар, форумдар, слеттер, дөңгелек үстелдер және тағы басқа шаралар жүргізу жұмыстарын даярлауға қатысу.

3.3.3. Кәсіподақ мүшелеріне тегін заң-құқықтық, кеңестік көмек көрсету, кәсіподақ ұйымдарының қызметтерін құқықтық қорғауда атсалысу. 

3.3.4. Әлеуметтік серіктестік жөніндегі Салалық комиссияға жылына бір рет саладағы қызметкерлердің әлеуметтік-экономикалық жағдайы және білім беруді дамытудың мемлекеттік бағдарламасының жүзеге асырылуы жөнінде ақпараттарды ұсыну.

4. Еңбек шарты (келісімшарты)

4.1. Еңбек шартының мазмұны, оның жасалу тәртібі, өзгертілуі мен бұзылуы Қазақстан Республикасының Еңбек кодексіне, басқа заңнамалық, нормативтік құқықтық актілерге, білім беру ұйымдарының жарғыларына (ережелеріне) сәйкес анықталады және қолданыстағы еңбек заңнамаларымен, сонымен қатар Бас келісіммен, тарифтік салалық, аймақтық, осы келісіммен салыстырғанда қызметкердің жағдайы төмендетілмейді. 

4.2. Қызметкермен еңбек шарты жазбаша түрде, жұмыс беруші мен қызметкердің қолдары қойылған екі нұсқада жасалады. Еңбек шарты еңбек шарттарын есепке алатын кітапта (журналда) тіркеледі. Тараптардың қолдары қойылған, білім беру ұйымының мөрі соғылған еңбек шартының бір нұсқасы қызметкерге беріледі. Екінші нұсқаның қызметкер қолына берілгендігі туралы еңбек шарттарын тіркейтін кітапта (журналда) белгі болады. 

Еңбек шарты жұмысқа шығуы туралы бұйрық шығаруға негіз болады. 

4.3. Тұрақты сипаттағы жұмысқа қызметкерді қабылдауда жұмыс туралы еңбек шарты белгісіз мерзімге немесе кемі бір жылға қабылдануы мүмкін. Бұл ереже қызметкердің қосымша жұмыс атқаратын жағдайда жасалатын еңбек шарты болып табылады. 

Еңбек шартының бір жылдан кем мерзімге жасалуы белгілі бір жұмыстың уақытша атқарылуымен, яғни тиісті бір уақыт аралығындағы қызметкердің орнында жұмыс істеуімен байланысты болып келеді. 

Егер бұған дейінгі қызметкермен еңбек шартының бір жылдан кем емес мерзімге жасалып, оның әрі қарай ұзартылуы жағдайында еңбек шарты белгісіз мерзімге жасалды деп есептеледі. 

Еңбек шартының аяқталу мерзімі келген жағдайда тараптардың (қызметкер мен жұмыс беруші) ешбіреуі бір жұмыс ауысым (бір жұмыс күні) ішінде еңбек қатынастарының тоқтатылуын (доғарылуын) талап етпесе, еңбек шарты белгісіз мерзімге жасалды деп есептеледі. 

Егер еңбек шартында жұмыс істеу мерзімі қаралмаған болса, еңбек шарты белгісіз мерзімге жасалды деп есептеледі (ҚР ЕК 29-бабы).

Бір жылдан кем мерзімге жасалған еңбек шарты келесі белгілі мерзімге зейнет жасына толған азаматтық қызметкерлермен, сонымен қатар білім беру ұйымдарының басшыларымен қайта жасалып, мерзімге созылуы мүмкін (ҚР ЕК 204, 249-баптары.) 

4.4. ҚР Еңбек кодексінің 28-бабымен қарастырылған (белгіленген) еңбек шартының елеулі жағдайлары ескеріледі, оның ішінде оқу жүктемесінің көлемі, жұмыс уақытының тәртібі мен ұзақтығы, еңбекақысының мөлшері, жеңілдіктер, өтемақылар және т.б.

Еңбек шартының талаптары ҚР Еңбек кодексімен белгіленген тараптардың жазбаша түрде келісімдері бойынша ғана өзгертіле алады. 

Еңбек жағдайының (талаптарының) өзгеруі туралы білім беру ұйымдарының басшылары қызметкерді және бастауыш кәсіподақ ұйымының кәсіподақ комитетін өзгеріс енгізілетіннен бір ай бұрын жазбаша түрде ескертулері тиіс. 

4.5. Педагогикалық қызметкерлерге оқу жүктемесінің көлемі (педагогикалық жұмысы) кәсіподақ комитетінің пікірін назарға ала отырып, оқу жоспарының сағатымен, оқу бағдарламасымен, кадрлардың қамтамасыз етілуімен, басқа да белгілі талаптармен белгіленеді. 

Педагогикалық қызметкердің оқу жүктемесінің көлемі еңбек шартында ескеріледі, сонымен қатар қызметкердің жазбаша келісімімен тараптардың өзгерістер енгізулері мүмкін. 

Сыныптардың, топтардың және жаңа оқу жылында оқу жүктемелерінің анықтау мақсатында оқу жылы аяқталмас бұрын және қызметкерлердің жазғы демалыстарына шықпай тұрып алдын ала қызметкерлердің оқу жүктемелерінің көлемі белгіленеді. 

Жұмыс беруші педагогикалық қызметкерлерді кезекті еңбек демалысына дейін оларды жаңа оқу жылына алдын ала оқу жүктемесі көлемімен жазбаша түрде таныстыруы тиіс. Жаңа оқу жылының басталуымен нақты оқу жүктемесі алдын ала белгіленген оқу жүктемесінің көлемімен білім беру ұйымындағы штаттық кестесінің өзгеруіне, тәлімгерлер (оқушылар) контингентінің толымдауына, оқу жоспарының өзгеруіне орай сәйкес келмеуі мүмкін. 

4.6. Педагогикалық қызметкерлердің оқу жүктемесін белгілеу кезінде қызмет атқаратын ұйым негізгі жұмыс орны болып саналатын болса, онда олардың оқу жүктемесінің көлемі, сыныптардағы, топтардағы оқу жоспары мен көлемі толық сақталады. Әкімшіліктің бастамасымен (инициативасымен) бұл санаттағы педагогикалық қызметкерлердің оқу жүктемесінің көлемін оқу жылының басында да және келесі жаңа оқу жылына да азайту мүмкін емес, тек оқу жоспары мен бағдарламасының, сыныптардың азаюына байланысты ғана төмендеуі мүмкін. 

Педагогикалық қызметкерлердің оқу жүктемесі оқу жоспарымен бекітілетін сағаттар санына байланысты бірінші және екінші жартыжылдықта әртүрлі болулары мүмкін. 

Педагогикалық қызметкерлердің оқу жүктемесінің көлемі заңнамамен айқындалған нормативтен жоғары не төмен болу жағдайы қызметкердің жазбаша келісімімен бекітіледі. 

4.7. Негізгі жұмыс орнында қызмет атқаратын педагогикалық қызметкерлер оқу жүктемесінің көлемі 1 ставкадан кем емес болса, онда білім беру ұйымында қызмет ететін негізгі жұмыс орны болып саналатын педагогикалық қызметкерлерге, сонымен қатар басқа білім беру мекемесінің педагогикалық қызметкерлеріне (оның ішінде білім беру бөлімі органдарының, оқу-әдістемелік кабинеттері, орталықтар қызметкерлері) қосымша жұмыс істеу мүмкіндігі беріледі.

4.8. Үш жасқа дейінгі бала күтімі демалысында жүрген педагогикалық қызметкерлер үшін оқу жүктемесі жалпы негізде белгіленіп, олардың жүктемесі басқа қызметкерлерге беріледі. 

4.9. Оқу жүктемесі демалыс күндеріне және мереке күндеріне жоспарланбайды. 

4.10. Еңбек шартындағы еленетін немесе ұйым басшысының бұйрығымен оқу жылы ішінде педагогикалық қызметкерлердің бір жылдың ішіндегі оқу жүктемесімен салыстырғанда оның жоғары не төмен өзгеруі келесі жағдайда мүмкін: 

а) екі тараптың өзара келісімі бойынша;

б) жұмыс берушінің бастамасымен келесі жағдайда:

- оқу жоспары мен бағдарламасы бойынша сағат санының азаюында, сыныптардың, топтардың қысқаруында;

- жұмыста жоқ қызметкерді уақытша алмастыру үшін өндірістік қажеттілікке байланысты оқу жүктемесінің көлемін уақытша көтеру (қызметкердің келісімінсіз оқу жүктемесінің ұзақтығын ұлғайту күнтізбелік жыл ішінде бір айдан аспауы тиіс);

- қаңтарылу, жұмыстың бос тұруы кезінде, ұйымдағы (мекемедегі) жұмыстың қаңтарылуына (бос тұруына) байланысты қызметкерге өзінің мамандығы мен біліктілігіне сәйкес басқа жұмыс немесе басқа мекемеде жұмыс тапсырылған жағдайда бір айға дейін ғана мерзім беріледі (ауа райына байланысты сабақтардың болмауы, карантин және басқа да жағдайлар), 

- бұрын осы оқу жүктемесін атқарған педагогикалық қызметкердің жұмыс орнындағы еңбек дауын қарастырып, оны тиісті органдардың шешімімен қайта қызметке алғанда;

- бала күтіміне байланысты еңбек демалысынан шыққан мерзімде немесе аталмыш еңбек демалысының аяқталуына байланысты әйелдің (қызметкердің) жұмысқа шығуы жағдайында. 

4.11. Қызметкердің еңбек функцияларының өзгеріссіз жалғастыруында (белгілі мамандық, біліктілік немесе лауазымы бойынша жұмыстар) тек жаңа оқу жылының басында ғана еңбек талаптарының ұйымдастырушылық немесе технологиялық өзгеруіне орай (сыныптар толымы, топтар немесе оқушылардың (тәлімгерлердің) санының өзгеруі, оқу жоспары бойынша жұмыс сағаттары санының өзгеруі, эксперимент жүргізу, ұйымдастыру жұмыстарының ауысымы өзгеру, білім беру бағдарламаларының өзгеруі және т.б.) жұмыс берушінің бастамасымен (инициативасымен) педагогикалық қызметкерлердің жұмыс талабына өзгерістер енгізілуіне жол беріледі. 

Оқу жылының ішінде еңбек шартының талаптарына елеулі өзгерістер тараптардың еріктеріне қатысты емес жағдайға байланысты өзгеруі мүмкін. 

Еңбек шартына өзгерістер енгізілуі туралы жұмыс беруші қызметкерге жазбаша түрде бір ай бұрын хабардар етуі керек. 

Қызметкер жұмыс берушінің ұсынған шарттар талабымен келіспеген жағдайда, онда жұмыс беруші аталмыш ұйымның ішіндегі қызметкердің мамандығына, денсаулығына жарамды басқа жұмысты жазбаша түрде ұсынуы керек, ондай жұмыс болмаған жағдайда мамандығы мен денсаулық жағдайын ескере отырып, оған төмен тұрған және төмен жалақылы вакантты қызметті ұсынады. 

4.12. Еңбек шартын жасау барысында жұмыс беруші немесе оның өкілетті өкілі қызметкердің қолын қойғыза отырып, оны осы келісіммен, білім беру ұйымының Жарғысымен (Ережесімен), ішкі еңбек тәртібімен және ұйымның қолданыстағы басқа да еңбекке қатысты нормативтік құқықтық актілерімен таныстыруы керек. 

4.13. Қызметкермен еңбек шарты тек Қазақстан Республикасының Еңбек кодексімен белгіленген немесе ҚР басқа да заңдары негізінде ғана тоқтатылуы мүмкін. Кез-келген негіздегі жұмыс берушінің инициативасымен еңбек шартының бұзылуы барысында ҚР ЕК 54-бабына, сонымен қатар ҚР ЕК 59-бабының 1-тармағының 2-тармақшасына сәйкес жұмыс беруші бастауыш кәсіподақ ұйымының кәсіподақ комитетінен алдын ала дәлелденген ой-пікір алуы тиіс. 

4.14. Қызметкерлердің дербес деректерін сақтайтын тәртіп туралы бұйрықтың болмауы жағдайында, білім беру ұйымдарының басшылары 2015 жылғы 1 ақпанға дейінгі мерзімде жоғарыда аталған бұйрықтың жариялануына (шығуына) қатысты өз мойындарына міндет алады. 

Қазақстан Республикасының 2013 жылғы 21 мамырдағы №94-V «Дербес деректер және оларды қорғау туралы» Заңына сәйкес жұмыс берушілер қызметкерлердің дербес деректерін жинап, оларды өңдеу және қорғау (сақтау) жөнінде келесі міндеттерді мойындарына алады: 

1) қызметкердің жазбаша келісімінсіз үшінші тұлғаларға дербес деректер туралы мәлімет бермеу;

2) қызметкерлердің дербес деректеріне рұқсатты тек арнайы өкілетті органдардың қызметкерлеріне ғана беру. Бұл орайда аталмыш арнайы өкілетті органдардың тұлғалары құзыреттік міндеттеріне орай қызметкер туралы нақты керек деректі ғана және алынған деректерді құпиялылықта ұстау керек. 

3) ұйым ішінде қызметкердің жеке дербес деректерін тарату жұмыс берушінің жазбаша актісі негізінде қызметкердің танысуымен ғана жүргізілуі тиіс. 

5. Қызметкерді кәсіби даярлау, қайта даярлау және біліктілігін арттыру

5.1. Тараптар келесі келісімдерге келді: 

5.1.1. Білім беру ұйымдарына қажеттілік негізінде білім беру бөлімі қызметкерлерді (кадрларды) кәсіби даярлау, қайта даярлау қажеттілігін айқындайды. 

5.1.2. Білім беру бөлімі Кәсіподақпен келісе отырып, қызметкерлердің кәсіби даярлау, қайта даярлау және біліктілігін арттыру формаларын, қажетті кәсіптер мен мамандықтар тізімін, күнтізбелік жыл ішіндегі оқушылардың санын анықтайды. 

5.2. Жұмыс берушінің міндеттері:

5.2.1. Барлық қызметкерлердің кәсіби даярлығын, қайта даярлығын және біліктіліктерін арттыруын ұйымдастыру. 

5.2.2. Бес жылда бір рет бюджеттік қордың қаражатына білім беру ұйымдарындағы педагогикалық және медициналық қызметкерлердің біліктілігін арттыруы міндетті. 

5.2.3. Қызметкердің жұмыстан босатылу мен басқа қызметкерді жұмысқа қабылдау кезінде жұмыстан босатылып жатқан қызметкерді жаңа жұыс орнына орналастыру мақсатында озық оқумен қамтамасыз етуі міндетті. 

5.2.4. Қызметкерді біліктілігін арттыруға оқуға жіберген кезде оның жұмыс орнын (лауазымын), жұмыс орнындағы еңбекақысын сақтау, егер қызметкер оқу мақсатымен басқа жерге жіберілетін болса, онда оның қызметтік іссапарға жіберілетін тұлғалар үшін заңнамамен төленетін іссапар шығындарын (тәуліктік, жол шығындары, қонақ үй шығындары) төлеуі міндетті. 

5.2.5. «Білім  саласындағы азаматтық қызметшілерді аттестаттаудан өткізу қағидалары мен шартын, сондай-ақ Мектепке дейінгі, бастауыш, негізгі орта, жалпы орта, техникалық және кәсіптік, орта білімнен кейінгі білімнің білім беретін оқу бағдарламаларын іске асыратын білім беру ұйымдарында жұмыс істейтін педагог қызметкерлер мен оларға теңестірілген тұлғаларды аттестаттаудан өткізу қaғидалары мен шартын бекіту туралы» Қазақстан Республикасы Білім және ғылым министрінің м.а. 2013 жылғы 7 тамыздағы № 323 бұйрығына сәйкес білім беру ұйымдарында педагогикалық және педагогикалық емес қызметкерлерді аттестаттаудан өткізуді ұйымдастыру. Аттестаттау нәтижесіне байланысты алынған біліктілік санаттарына жаңа оқу жылынан бастап қосымша ақы белгілеу, ал педагогикалық емес санаттағы қызметкерлерге біліктілік алынған күннен бастап қосымша ақы төлеуі тиіс. 

Білім беру ұйымдарындағы медициналық қызметкерлердің аттестатталуы денсаулық сақтау қызметкерлеріне белгіленген заңнамамен қарастырылады. 

5.3. Орта деңгейлі біліктілікті педагогикалық қызметкерлердің жоғары оқу орнындағы оқуы мамандығына, лауазымына және біліктілігінің арттыруына сәйкес келетін болса, білім беру бөлімі олардың оқу демалыстарын төлеу міндеттерін мойнына алады.
6. Қызметкерлерді жұмыстан босату және олардың жұмысқа орналасуына ықпал ету

6.1. Білім беру  бөлімі міндетті:

6.1.1. Жұмыс берушілер тарапынан бастауыш кәсіподақ ұйымына қызметкерлердің саны немесе штаттың қысқару жөнінде жазбаша түрде бір ай бұрын хабарлама беруі тиіс, егер аталмыш білім беру ұйымында жаппай қысқарту (5 адамнан 10 адамға дейін) жүргізілетін болса, бір жарым ай бұрын жазбаша түрде Аумақтық кәсіподақ ұйымына (Кәсіподақ филиалына) хабарлама беруі тиіс, тіпті білім беру ұйымының жабылуы (қызметінің тоқтатылуы) немесе жаппай қысқарту (бір ай ішінде 10 адамнан астам) жүргізілетін жағдайда, екі ай бұрын хабарлама беруі тиіс. 

6.1.2. ҚР ЕК 54-бабының 1-тармағының 1 және 2-тармақшаларына (ұйымның жабылуы, штаттың немесе қызметкерлердің қысқартылуы) сәйкес қызметкерлер жұмыстан босатылуы туралы хабарлама алса, жұмыс іздеу мақсатында жалақысы сақталатын жұмыстан тыс аптасына бес сағаттан кем емес уақыт беруі тиіс. 

6.2. Тараптар келесі келісімге келді:

6.2.1. Қызметкерлер санын немесе штатты қысқарту барысында басымдық құқығына ие болатын қызметкерлер:

- зейнеталды жасындағы қызметкерлер (зейнеттен 3 жыл бұрын);

- осы ұйымда 10 жыл және одан көп мерзім қызмет атқарған қызметкерлер;

- көпбалалы ата-аналар (төрт және одан көп балалар);

- еңбекте жоғары сапалы көрсеткіштері бар қызметкерлер.

6.2.2. Қолданыстағы заңнамаға сәйкес қызметкерлер санының немесе штаттың қысқартылуы барысында жұмыстан босатылатын қызметкерлер үшін кепілдіктер мен өтемақылар төленеді, сонымен қатар вакансия (бос лауазым) пайда болған жағдайда аталмыш санаттағы қызметкерлер басымдық құқыққа ие болады. 

6.2.3. Ұйымда бос орын, оның ішінде уақытша (белгілі мерзімге) қызметтің пайда болған жағдайында, бұрын қызметкерлер санының немесе штаттың қысқаруына байланысты жұмыстан босатылған, өзін оң жағынан көрсеткен, басымдық құқықтарына ие болған қызметкерлер алынады (орналастырылады).

6.2.4. Жұмыс орындарын мәжбүрлі қысқарту барысында (лауазымдарды) ең алдымен төмендегі тәртіптер негізге алынады:

- вакансияларды жою, қосымша қызмет атқаратындарды жұмыстан босату;

- әкімшілік-басқарушылық қызметкерлер санын қысқарту;

- мамандықтар мен лауазымдарға қосымша жұмыс істеуге тыйым салу; 

- жұмыстан босатылған қызметкерлерді ішкі бос орындарға (вакансияларға) ауыстыру, бос орындар болмаған жағдайда Білім беру бөлімінің  қарасты білім беру ұйымдарындағы бос орындарға орналастыру. 

7. Жұмыс уақыты және демалу уақыты

7. 1. Тараптар келесі келісімге келді: 

7.1.1. Ұйымдағы қызметкерлердің жұмыс уақыты жұмыс берушінің бастауыш кәсіподақ ұйымының кәсіподақ комитетімен келісілген жұмыс уақытының тәртібі туралы Ережемен, оқу кестесімен, жылдық күнтізбелік оқу кестесімен, ауысым кестесімен, сонымен қатар еңбек шартының талаптарымен, қызметкерлердің лауазымдық міндеттерімен және нұсқауымен, ұйымның Жарғысымен (Ережесімен) анықталады. 

7.1.2. Білім беру ұйымының басшылығына, әкімшілік-шаруашылық, оқу-көмекші және қызмет көрсету қызметкерлеріне жұмыс уақыты аптасына 40 сағаттан аспайтын межелік созылмалылығы белгіленеді. 

7.1.3. Білім беру ұйымдарының басшылық қызметкерлерінен басқа, педагогикалық қызметкерлеріне қысқартылған жұмыс уақытының созылмалылығы еңбекақысының ставкасы бойынша аптасына 36 сағаттан аспайды. 

Педагогикалық қызметкерлердің нақты созылмалы жұмыс уақыты еңбекақысының ставкасына белгіленген педагогикалық жұмыс уақытының межесіне, оқу жүктемесінің көлеміне, қосымша атқарылған қызметіне, еңбек тәртібіне және Жарғыға байланысты болып келеді. 

7.1.4. Толық емес жұмыс күні – толық емес жұмыс күні немесе толық емес апталық жұмыс келесі кездерде белгіленеді:

- жұмыс беруші мен қызметкердің арасындағы келісімдері бойынша;

- жүкті әйелдің, 14 жасқа дейінгі баласы (18 жасқа дейінгі мүгедек бала) бар ата-ананың (қамқоршысы, заңды өкілі), сонымен қатар медициналық қорытындыға сәйкес отбасындағы біреуінің күтушісінің өтініші бойынша жүргізіледі. 

Толық емес жұмыс уақытын атқаратын қызметкер үшін еңбек демалысының ұзақтығына ешбір кедергі келтірмейді (ҚР ЕК 80-бабының 3-тармағы). 

7.1.5. Сабақтар арасында үзіліс болмауын сақтайтын педагогикалық қызметкердің жұмыс уақытын рационалды пайдаланатын сабақ кестесі құрылады (жасалады). 

Бір ставкада оқу жүктемесі бар, дәріс (сабақ) жүргізетін педагогикалық қызметкерлерге бір аптада әдістемелік жұмыс жүргізуге және біліктілігін арттыруға бос бір күн беріледі. Әдістемелік күннің берілуі жұмыс берушінің бұйрығымен рәсімделеді. 

7.1.6. Сабақ (дәріс) жүргізу сағатынан, кезекшілік, білім беру ұйымының жоспарымен қарастырылған сабақтан тыс шаралардан (педагогикалық кеңес отырысы, ата-аналар жиналысы және т.б.) бос уақытында педагогикалық қызметкер өзінің қалауынша жұмсауы мүмкін. 

7.1.7. Педагогикалық қызметкерлерді демалыс немесе мереке күндері жұмысқа шығару ҚР ЕК 97-бабына сәйкес тек қызметкердің жазбаша келісімен және жұмыс берушінің ресми бұйрығы негізінде жүргізіледі, тек ҚР ЕК 98-бабына сәйкес қызметкердің келісімінсіз жұмысқа тартылуы келесі жағдайда мүмкін:

1) төтенше жағдайында, табиғи апатты немесе өндірістік апаттарды болдырмау, олардың салдарын шұғыл жою мақсатында; 

2) жазатайым жағдайларды болдырмау немесе тергеу барысында, өлім немесе мүлікке зардап келген жағдайда;

3) алдағы уақытта білім беру ұйымының және оның құрылымдарының жұмыс қарқыны жағымды бағытта жұмыс атқаруына ықпал ететін шұғыл жағдай, жоспарланбаған шұғыл жұмыстарды орындауда. 

Демалыс және мереке күндері атқарылған жұмыс ҚР ЕК 128-бабына сәйкес екі есе көлемде төленеді. Қызметкердің өз қалауы бойынша оған басқа күндері демалыс берілуі мүмкін. 

7.1.8. ҚР ЕК 90-бабына сәйкес жұмыс беруші шамадан тыс жұмыс атқаруға 18 жасқа дейінгі, жүкті әйелдер, 3 жасқа дейінгі баласы бар әйелдерден басқа қызметкерлерді олардың жазбаша келісімімен кепілдігі мен шектеулігін есепке ала отырып, тартуы ықтимал. 

7.1.9. Білім беру ұйымының қызметкерлерін еңбек шартында, лауазымдық міндеттерімен қарастырылмаған жұмыстарға тарту Қазақстан Республикасының қолданыстағы заңнамасымен қарастырылған қызметкердің жазбаша келісімімен, жұмыс берушінің жазбаша өкімімен және қосымша ақы төлене отырып жүргізіледі. 

7.1.10. Білім беру ұйымдарындағы күзгі, қысқы, көктемгі, жазғы демалыстарда (каникулдар) педагогикалық және басқа да қызметкерлер еңбек демалысымен қатар келмесе, аталмыш демалыстар жұмыс уақыты болып саналады. 

Бұл уақыт межесінде педагогикалық қызметкерлер демалыс басталғанға дейін оқу жүктемесінен аспайтын педагогикалық және ұйымдастырушылық жұмыстарына тартылады. Каникул (демалыс) уақытындағы жұмыс кестесі бастауыш кәсіподақ ұйымының кәсіподақ комитетімен келісімі бойынша басшының бұйрығымен бекітіледі. 

Педагогикалық қызметкерлер үшін каникулдық уақыттың кезекті еңбек демалысымен сәйкес келмейтін жағдайда қызметкерлердің келісімімен бір айдың ішінде жұмыс уақытының жинақталған есебі белгіленуі мүмкін. 

7.1.11. Каникулдық уақытта оқу-көмекші және қызмет көрсетуші персонал (қызметкерлер) белгіленген жұмыс уақыт аралығында арнайы білім қажет етпейтін (жеңіл жөндеу, аумақтағы жұмыс, ұйымды күзету және т.б.) шаруашылық жұмыстарға тартылады. 

7.1.12. Жылдық кезекті төленбелі еңбек демалысының кезегі күнтізбелік жылдың басталуынан он күннен кем емес мерзімде бастауыш кәсіподақ ұйымының кәсіподақ комитетінің келісімімен ұйымның басшысы бекітеді.

Еңбек демалысының уақыты туралы қызметкер еңбек демалысының басталуынан екі айдан кем емес уақытта хабардар болуы керек. 

Егер еңбек демалысының кестесіне өзгерістер енгізілетін жағдай қызметкер бұл туралы екі аптадан кем емес уақытта хабардар болуы керек.

Кезекті жылдық жазғы немесе басқа да ыңғайлы уақыттағы еңбек демалысына келесі қызметкерлер басымдық құқықтарына ие: 

а) кәмелет жасына толмаған балаларды (18 жасқа дейін) тәрбиелейтін ата-аналар (қамқоршылар);

б) үш және одан көп балалары бар әйелдер;

в) еңбек зақымы келген (алған) қызметкерлер;

г) сауықтыру жолдамалары бар кез-келген қызметкерлер.

Қызметкердің еңбек демалысын созу, ауыстыру, бөлу немесе шақыру ҚР ЕК 108-110-баптарына сәйкес тек қызметкердің келісімімен ғана жүзеге асады. 

7.2. Жұмыс берушінің міндеттері:

7.2.1. Жыл сайын қызметкерлерге төленбелі және тиісті созылмалы еңбек демалысын беру. Тамыз бен қазан айлары аралығында қызмет атқарған жұмысқа қабылданған педагогикалық қыметкерге оқу жылы аяқталған соң аталмыш санаттағы қызметкерлер үшін Қазақстан Республикасының қолданыстағы заңнамаларына сәйкес созылмалы еңбек демалысын алдын ала беру. 

Жазғы каникул уақытында нақты жұмыс атқарған уақыты үшін қызметкердің жазбаша келісімінсіз созылмалы еңбек демалысын бермеу. 

7.2.2. Жыл сайынғы қосымша төленбелі еңбек демалысын: 

- ҚР ЕК 203-бабына сәйкес зарарлы және (немесе) қауіпті жұмыс жағдайындағы қызметкерлерге беру;

- ҚР ЕК 102-бабына сәйкес бірінші және екінші топтағы мүгедектерге он бес күннен кем емес созылмалы еңбек демалысын беру.

7.2.3. Қызметкерлердің жазбаша түрдегі еңбекақысының сақталмайтын еңбек демалысын келесі жағдайларда беру:

- отбасында бала дүниеге келгенде 5 күн беру;

- басқа жерге көшу кезінде 7 күнге дейін беру;

- балаларын әскерге шығарып салуға 5 күн беру;

- қызметкер (қызметкердің балалары) үйленгенде 7 күнге дейін беру;

- әскери қызметін өтеу кезінде пайда болған ауруларының салдарынан, контузия немесе зақым келген, жарақат салдарынан қайтыс болған немес қаза тапқан сарбаздардың ата-аналары, әйелдері, күйеулеріне – 15 күнге дейін;

- жұмыс істеуші мүгедектерге – 10 күнге дейін;

- босатылмаған бастауыш кәсіподақ ұйымының төрағасына (төрайымына) – 3 күнге дейін.

7.2.4. Қызметкерлердің жақын туыстарының дүниеден өтуіне байланысты жазбаша өтініштері бойынша тиісті құжаттардың негізінде еңбек демалыстарына қосымша үш күнге дейінгі демалыс (әкесі, шешесі, ұлы, қызы, ағасы, апасы, жары, күйеуі) беру.

7.2.5. Жалпы орта, кәсіби және техникалық, орта білімнен соң, қосымша, арнайы және мамандандырылған оқу бағдарламасын жүзеге асыратын білім беру ұйымдарында жұмыс аптасын алты күндік ретінде бекіту. Білім беру  бөлімі, білім берудің әдістемелік және техникалық қамтамасыз ету ұйымдарында аптасына бес күндік жұмыс уақыты бекітілсін. Жалпы демалыс күні ретінде жексенбі саналады. Аптасына бес күндік режимдегі білім беру ұйымдарына демалыс күндері сенбі, жексенбі болып есептеледі. Білім беру ұйымдарындағы ішкі тәртіп бойынша жеке кәсіптегі қызметкерлер үшін апталық жұмыс уақыты бес күндік болуы мүмкін. 

Аптасына алты күндік жұмыс уақытымен жұмыс істейтін педагогикалық қызметкерлерге каникулдар кезінде аптасына бес күндік жұмыс атқарады және демалыс күндері сенбі, жексенбі болып саналады. 

7.3. Білім беру ұйымдары бойынша педагогикалық қызметкерлердің тамақтану және демалу үшін үзілісі, кезекшілік кестесі, ауысым кестесі, демалыс және мереке күндеріндегі кезекшілік ішкі еңбек тәртібінің Ережесімен белгіленеді. 

Жұмыс беруші тарапынан педагогикалық қызметкерлер үшін тамақтану үзілісі оқушылардың сабақ аралығындағы үзілістермен (қоңырау) қатар беріледі. Ішкі еңбек тәртібінің Ережесіне сәйкес педагогикалық қызметкерлер үшін демалу және тамақтану үзілісі 30 минуттан кем болмау керек.

7.4. Педагогикалық қызметкерлер үшін кезекшіліктің созылмалылығы сабаққа дейінгі 20 минуттан басталып, сабақтан кейінгі 20 минуттан аспауы керек.

7.5. Тараптар күзетші, тәрбиеші, режим бойынша кезекшілер, жатақхана бойынша кезекшілер, қазандық құрылғыларының операторлары, пеш (от) жағушылар, тәрбиешілердің көмекшілері, медициналық бикештер мен дәрігерлер жұмыс уақыттарының жинақталған есебін енгізуді айқындады. Жұмыс уақытының жинақталған есебіне ауыстыруды кәсіподақ комитетінің дәлелденген ой-пікірін есепке ала отырып, ұйым басшысының бұйрығымен орындалады. Есептік мерзім ретінде тоқсан (3 ай) болып есептеледі, бұл орайда ауысым ұзақтығы 12 сағаттан кем емес аралығы ұсынылады. 

 

8. Еңбек төлемі және мөлшері 
8.1. Білім беру ұйымдары қызметкерлерінің еңбек төлемін «Азаматтық қызметшілерге, мемлекеттік бюджет қаражаты есебінен ұсталатын ұйымдардың қызметкерлеріне, қазыналық кәсіпорындардың қызметкерлеріне еңбекақы төлеу жүйесі туралы» Қазақстан Республикасы Үкіметінің 2007 жылғы 29 желтоқсандағы №1400 Қаулысы негізінде төлеу туралы тараптар мәмілеге келді. 

8.2. Білім беру ұйымдарындағы педагогикалық, медициналық, кітапхана қызметкерлерінің еңбек төлемдері экономика саласына сәйкестендірілген қызметкерлер санаты тәрізді қолданылған, ал жұмысшылар қатарындағы разряд бойынша қызметкерлерге осы санаттағы қарастырылған еңбек төлемі қолданылады. 

8.3. Қызметкерлердің еңбекақылары жұмыс істейтін жерде ай сайынғы ақшалай түрде төленеді. Қызметкерлердің ағымдағы айдың еңбекақысы келесі айдың 10 күнінен (кезінен) кем емес мерзімде төленуі тиіс. 

8.4. Еңбекақы еңбекке ақы төлеу жүйесіне сәйкес есептеледі және оған кіретіндер:

- лауазымдық жалақы (тарифтік мөлшерлеме);

- мемлекеттік бюджет қорынан төленетін ұйымдардың азаматтық қызметшілері мен қазыналық кәсіпорын қызметкерлеріне еңбек жағдайы (талаптары) үшін еңбекақының өсуі, үстемақы және қосымша төлем;

- жергілікті (локальды) ұйымның нормативтік актілері, қолданыстағы заңнамалармен қарастырылған басқа да төлемдер.

8.5. Еңбек жағдайларына байланысты білім беру бөлімі қызметкерлерге базалық лауазымдық жалақысынан (БЛЖ) келесідей қосымшалар және үстемақылар тағайындауды, төлеуді мойнына алады: 

8.5.1. Сынып жетекшілігі (топ жетекшілігі) үшін қосымша төлем: 1-4 сыныптарының мұғалімдері, оқытушылары және басқа да қызметкерлерге – 25%; 5-11 (12) сыныптар үшін - 30%; кәсіби және техникалық, орта білімнен кейінгі қйымдарда - 25%;

8.5.2. Дәптерлер мен жазбаша жұмыстары тексеруі үшін: 1-4 сыныптар үшін – 20 %; оқу орыс тілінде жүретін мектептердегі (сыныптардағы) қазақ тілі мен басқа да ұлттық тілдерде жүретін мектептердегі (сыныптардағы) орыс тілінің осы пәндерді 1-4 сыныптарда жүргізетін мұғалімдерге - 25%; жазбаша жұмыстарды тексергені үшін 5-11 (12) сыныптар мұғалімдеріне, техникалық және кәсіптік, орта білімнен кейінгі білім беру ұйымдарындағы оқытушыларға қазақ, орыс тілдері, басқа ұлттық тілдер мен әдебиет бойынша - 25%; математика, химия, физика, биология, шет тілдер, стенография, сызу, құрастыру, техникалық механика бойынша - 20%.

8.5.3. Мұғалімдерге, оқытушыларға, өндірістік оқыту шеберлеріне және оқытушылық қызметті жүргізетін қызметкерлерге, оқыту кабинеттерін (зертханаларды, шеберханаларды, оқу-консультативтік пункттерді) меңгергені үшін: мектептерде және мектеп-интернаттарында, балалар үйлерінде - 20%; техникалық және кәсіптік, орта білімнен кейінгі білім беру ұйымдарында - 25%; құрастырылған шеберханалар болған ретте меңгергені үшін - 30% төленеді;

8.5.4. Қызметтерді қоса атқарғаны (қызмет көрсету аймағының кеңеюі) үшін қосымша ақы төлемдері:

- білім беру мекемелерінің оқытушылары, мұғалімдері мен басқа қызметкерлеріне – 30%;

- директорларға күндізгі-сырттай оқыту нысанындағы, күндізгі жалпы білім беру мектептері жанындағы жұмыс істейтін жастар, кешке (ауысымдық) жалпы білім беру мектептеріндегі сыныптарға жетекшілік жасағаны үшін – 20%;

- педагогикалық қызметкерлерге мектепке (сыныптарға), оның ішінде директор лауазымы көзделмеген музыкалық, көркемөнер, өнер және т.б. басшылық жасағаны үшін – 20%;

- директордың оқу ісі жөніндегі орынбасары лауазымы көзделмеген жеті жылдық музыка мектептерінде, өнер мектептерінде және көркемөнер мектептерінде оқу жұмысына жетекшілік етуші мұғалімге – 20%;

- кітапханашы лауазымы көзделмеген барлық үлгідегі және атаудағы мектептерде, мектеп-интернаттарда, оқулықтар даналарының санына қарай мұғалімдерге, оқытушыларға және басқа да қызметкерлерге оқулықтардың кітапханалық қорымен жұмыс істегені үшін – 30%;

- барлық үлгідегі және атаудағы мектептердің, мектеп-интернаттардың (лицейлердің, гимназиялардың), сондай-ақ музыкалық және көркемөнер орта мектептерінің, хор, хореография колледждерінің директорларына (директор лауазымы көзделмеген мектептердің педагог қызметкерлеріне) оқу орны жанындағы интернатқа, егер интернат меңгерушісінің лауазымы көзделмеген жағдайда меңгерушілік еткені үшін – 25%;

- мектептердің директорларына немесе директордың ұзартылған жұмыс күніне басшылық жасау жүктелген орынбасарларына – 20%;

- білім беру ұйымдарының педагогикалық қызметкерлеріне барлық үлгі мен атаудағы мектептерде, мектеп-интернаттарда, салауатты өмір салты бойынша сыныптан тыс жұмыс жүргізгені үшін - 45%;

- компьютер техникасына қызмет көрсету жөніндегі маман лауазымы көзделмеген білім беру мекемелерінде компьютер техникасына қызмет көрсету міндеті жүктелген мұғалімдерге, оқытушыларға немесе басқа қызметкерлерге – жұмыс істейтін әрбір компьютер үшін – 3,5%;

- оқытушыларға, өндірістік оқыту шеберлеріне және оқытушылық жұмыс жүргізуші басқа да қызметкерлерге әдістемелік циклдық және пәндік комиссияларға басшылық еткені үшін – 25%;

- құрамында кемінде екі арнайы тобы (сыныбы) бар жалпы үлгідегі оқу-тәрбие мекемелерінің басшыларына қосымша ақы даму мүмкіндігі шектеулі, ұзақ уақыт емдеуді, айрықша тәрбие жағдайын қажет ететін оқушылармен (тәрбие алушылармен, балалармен) жұмыс үшін – 30%;

- даму және оқу мүмкіндіктері шектеулі, сондай-ақ айрықша тәрбие жағдайын немесе ұзақ уақыт емдеуді қажет ететін балалармен және жасөспірімдермен жұмыс үшін – 30%;

- жетім балалармен және ата-анасының қамқорлығынсыз қалған балалармен жұмыс үшін – 30%;

- мектепке дейінгі балалар тәрбиелеу және білім беру ұйымдары тәрбиешілерінің көмекшілеріне залалсыздандырушы заттармен жұмыс істегені үшін – 34%.

8.5.5. Білім беру мекемелерінің кітапханашы қызметкерлеріне оқулықтардың кітапханалық қорымен жұмыс істегені үшін – 20%;

8.5.6. Өндірістік оқытуды ұйымдастыру үшін өндірістік оқыту шеберлеріне қосымша ақы - 100%.

8.5.7. Ауыр (аса ауыр) қол еңбегі жұмыстарымен және еңбек жағдайлары зиянды (аса зиянды) және қауіпті (аса қауіпті) жұмыстармен айналысатын қызметкерлерге қосымша ақы – 34% (4-қосымша), диет-бикештерден басқа, оларға 22%; залалсыздандыратын заттарды пайдаланып өндірістік және қызметтік үй-жайларды – 20%; залалсыздандыратын заттарды пайдаланып, дәретханаларды жинау кезінде тазалаушыларға – 30%;

8.5.8. Біліктілік санаттары үшін қосымша төлем:

- бастауыш, негізгі орта, жалпы орта білім беру ұйымдарының біліктілігі жоғары деңгейлі мұғалімдеріне: жоғары санатты – 100%: бірінші санатты – 50%; екінші санатты – 30%;

- бастауыш, негізгі орта, жалпы орта білім беру ұйымдарының біліктілік деңгейі орташа мұғалімдеріне: жоғары санатты – 90%: бірінші санатты – 45%; екінші санатты – 30%;

-балабақшалардың, шағын орталықтардың бліктілік деңгейі жоғары тәрбиешілеріне: жоғары санатты – 90%: бірінші санатты – 40%; екінші санатты – 25%;

-балабақшалардың, шағын орталықтардың бліктілік деңгейі орта тәрбиешілеріне: жоғары санатты – 90%: бірінші санатты – 35%; екінші санатты – 20%;

- жалпы үлгідегі, арнаулы (түзету), дарынды балаларға арналған мамандандырылған мектеп-интернаттардың, жетім балаларға және ата-анасының қамқорлығынсыз қалған балаларға арналған білім беру ұйымдарының біліктілік деңгейі жоғары мұғалімдеріне: жоғары санатты – 100%: бірінші санатты – 50%; екінші санатты – 30%;

- жалпы үлгідегі, арнаулы (түзету), дарынды балаларға арналған мамандандырылған мектеп-интернаттардың, жетім балаларға және ата-анасының қамқорлығынсыз қалған балаларға арналған білім беру ұйымдарының біліктілік деңгейі орта мұғалімдеріне: жоғары санатты – 90%: бірінші санатты – 45%; екінші санатты – 30%;

- жалпы үлгідегі, арнаулы (түзету), дарынды балаларға арналған мамандандырылған мектеп-интернаттардың, жетім балаларға және ата-анасының қамқорлығынсыз қалған балаларға арналған білім беру ұйымдарының біліктілік деңгейі жоғары тәрбиешілеріне: жоғары санатты – 90%: бірінші санатты – 40%; екінші санатты – 25%;

- жалпы үлгідегі, арнаулы (түзету), дарынды балаларға арналған мамандандырылған мектеп-интернаттардың, жетім балаларға және ата-анасының қамқорлығынсыз қалған балаларға арналған білім беру ұйымдарының біліктілік деңгейі орта тәрбиешілеріне: жоғары санатты – 90%: бірінші санаттағы – 35%; екінші санаттағы – 20%;

- педагогикалық бейіндегі біліктілік деңгейі жоғары мамандарға: жоғары санаттағы – 60%; бірінші санаттағы - 35%; екінші санаттағы – 20%; 

- педагогикалық бейіндегі біліктілік деңгейі орта мамандарға: жоғары санаттағы – 50%; бірінші санаттағы - 30%; екінші санаттағы – 20%; 

- педагогикалық емес мамандықтағы біліктілік деңгейі жоғары мамандарға: жоғары санаттағы – 50%; бірінші санаттағы - 25%; екінші санаттағы – 15%;

- педагогикалық емес мамандықтағы біліктілік деңгейі орта мамандарға: жоғары санаттағы – 50%; бірінші санаттағы - 20%; екінші санаттағы – 10%;

- біліктілік деңгейі жоғары дәрігерлік-медициналық персоналға: жоғары санаттағы – 150%; бірінші санаттағы – 120%; екінші санаттағы – 100%;

- біліктілік деңгейі орта медициналық персоналға: жоғары санаттағы – 100%; бірінші санаттағы – 70%; екінші санаттағы – 50%;

Лауазымдық жалақыдан (ЛЖ) қосылатын қосымша және үстемақы төлемдер:

8.5.9. «Назарбаев зияткерлік мектептері» ДБҰ-ның оқу бағдарламалары бойынша біліктілікті арттырудан өткен және тиісті деңгейдегі бағдарлама бойынша сертификат алған бастауыш, негізгі және жалпы орта білім беретін оқу бағдарламаларын іске асыратын білім беру ұйымдарының мұғалімдеріне:

- бірінші (ілгері) деңгейдегі – ЛЖ-дан 100%;

- екінші (негізгі) деңгейдегі – ЛЖ-дан 70%;

- үшінші (базалық) деңгейдегі – ЛЖ-дан 30%.

Тараптар көрсетілген қосымша төлемдерді төлеудің мерзімдерін анықтайтын нормативтік-құқықтық актілерді (НҚА) қабылдауға дейінгі біліктілік санатына қосымша төлемді біліктілік санатын алған күннен бастап төлейтіндіктері туралы бюджет қаражаты есебінен қаржыландырылатын мемлекеттік білім беру ұйымдарының қызметкерлеріне жалақы есептеу ережесін бекіту туралы Қазақстан Республикасы Білім және ғылым министрінің 2008 жылғы 29 қаңтардағы №40 бұйрығының 5-тармағы 1-тармақшасын жетекшілікке алатындықтары жөнінде келісімге келді. 

8.5.10. Мемлекеттік мекемелер мен қазыналық кәсіпорындардың қызметкерлеріне ерекше еңбек жағдайлары үшін үстемақы – ЛЖ-дан 10%.

Тараптар Қазақстан Республикасы Еңбек кодексінің 238 бабына сәйкес ауылдық жерлердегі жұмыс істейтін азаматтық қызметші болып табылатын педагогикалық қызметкерлерге жергілікті өкілетті органдардың шешімімен лауазымдық жалақылары (ставкалары) 25 % есеппен үстеленеді. 

8.6. Тараптар сабақ (дәріс) жүргізетін, қосымша немесе кеңейтілген қызмет көрсету жұмыс атқаратын мұғалімдердің, оқытушылардың және басқа да педагогикалық қызметкерлердің оқу жүктемелерін көтермеу туралы келісімге келді. Аталмыш тұлғалардың оқу жүктемелерін көтеру барлық туындайтын құқықтық салдарымен қосымша қаралатын болады.

8.7. Тараптар кабинеттердің (зертханалар, шеберханалар) меңгерушілік қызметі үшін қосымша ақы олардың жыл сайын 20-30 тамыз аралығында жүргізілетін білім беру ұйымдарының комиссияларының аттестаттау нәтижесімен төленетіні туралы келісімге келді. Кабинеттерді (зертханалар, шеберханалар) аттестаттау нәтижелері білім беру ұйымы басшысының бұйрығымен рәсімделеді. Егер оқу жылының басында аттестаттау жүргізілмеген жағдайда, қосымша ақы төлеу үдерісі алдыңғы аттестаттау қорытындысмен төленеді. 

8.8. Тараптар айрықша жағдайда тәрбие немесе ұзақ емдеуді қажет ететін, даму және оқу барысындағы мүмкіндіктері шектеулі балалар мен жасөспірімдер, сонымен қатар жетім, ата-анасының қамқорлығынсыз қалған балалармен жұмыс атқаратын білім беру ұйымдарының қосымша ақы алатын тізімдерге:

- білім беру ұйымдарының басшылары кіреді;

- барлық лауазымдағы және мамандықтағы педагогикалық қызметкерлер кіреді;

- педагогикалық емес қызметкерлер кіреді, олар: тәрбиешілердің көмекшілері, зертханашылар, барлық мамандықтағы медициналық қызметкерлер, кітапханашылар, аспазшылар. 

8.9. Қазақстан Республикасы Үкіметінің 2007 жылғы 29 желтоқсандағы №1400 қаулысымен бекітілген қосымша ақыларды төлеу туралы тараптар педагогикалық қызметкерлердің нақты оқу жүктемесіне пропорциялы төленетіндіктері туралы шарттасты:

- дәптер мен жазбаша жұмыстарды тексергені үшін қосымша ақы мектеп-интернаттардың 1-4 сыныптардың мұғалімдері мен оқытушыларына;

- мамандандырылған мектептер, мектеп-интернаттар және басқа да білім беру ұйымдарындағы бейіндік бағыттағы жекелеген пәндерді тереңдете оқытқаны үшін;

- ауылдық жерде қалалық үлгідегі кенттерде орналасқан ұлттық тілдерде жалпы білім беретін барлық үлгідегі мұғалімдеріне орыс тілі мен орыс әдебиеті бойынша сағаттары үшін;

- орыс тілінде немесе басқа тілде жалпы орта білім беру ұйымдарының мемлекеттік және ұлттық тілдер мен әдебиеттер бойынша сабақ беретін мұғалімдері мен оқытушыларына;

- жалпы білім беретін мектептердегі араб, қытай және парсы тілдерінде сабақ беретін (жүргізетін) мұғалімдеріне;

- жекелеген пәндерді тереңдетіп оқытатын оқу орындарының (сыныптардың, топтардың), жаңашылдық, эксперименттік режимде жұмыс істейтін ұйымдардың (лицейлердің, гимназиялардың, техникалық лицейлердің, мектепке дейінгі және жалпы білім беру бағытындағы оқу тәрбие кешендерінің), сондай-ақ балаларды тәрбиелеу шет тілінде жүргізілетін мектепке дейінгі балаларды тәрбиелеу және білім беру ұйымдарының бейіндік бағыттағы пәндер бойынша педагог қызметкерлеріне;

- ауылдық жерлердегі білім беру ұйымдарында жұмыс істейтін мамандарға; 

- құрамында кемінде екі арнайы тобы (сыныбы) бар жалпы үлгідегі оқу-тәрбие мекемелерінің басшыларына қосымша ақы даму мүмкіндігі шектеулі, ұзақ уақыт емдеуді, айрықша тәрбие жағдайын қажет ететін оқушылармен (тәрбие алушылармен, балалармен) жұмыс үшін;

- даму және оқу мүмкіндіктері шектеулі, сондай-ақ айрықша тәрбие жағдайын немесе ұзақ уақыт емдеуді қажет ететін балалармен және жасөспірімдермен жұмыс үшін;

- даму және оқу мүмкіндіктері шектеулі, сондай-ақ айрықша тәрбие жағдайын немесе ұзақ уақыт емдеуді қажет ететін балалармен және жасөспірімдермен жұмыс үшін;

- жетім балалармен және ата-анасының қамқорлығынсыз қалған балалармен жұмыс үшін;

- біліктілік санаты үшін.

8.10. Оқушылардың күзгі, қысқы, көктемгі және жазғы каникулдары кезеңінде педагог қызметкерлерге еңбекақы төлеу каникул басталар алдындағы тарифтеу кезінде белгіленген жалақы есебімен жүргізіледі.

8.11. Штаттық қызметтерінсіз (лауазымдардың) (мұғалім, оқытушы, тәрбиеші және т.б.) жүргізілетін педагогикалық қызметкерлердің жұмыстарына оқу жылының басына тарифтік тізім жасалады және бекітіледі. Тарифтік тізімдер білім беру ұйымдары басшыларының бұйрығымен және ол бұйрықтың ішіне бастауыш кәсіподақ ұйымының кәсіподақ комитеті өкілі кіретін тарифтік комиссиямен жасалады. 

8.12. Қызметкердің еңбекақысын, еңбек демалыс төлемдерін, қызметтен шығу, жұмыс үдерісінің тоқтап (тұрып) қалу немесе басқа да тиісті төлемдерді төлеудің мерзімін сақтамаған жағдайда, Қазақстан Республикасы Ұлттық банкінің қайта қаржыландырудың есептік ставкасына сәйкес әрбір мерзімі асқан күнтізбелік күн үшін жұмыс берушілер аталмыш сомаларды өсімпұл айыбымен төлеуге міндетті.

8.13. Қызметкердің ай сайын еңбекақы алу күні жұмыс беруші тарапынан қызметкерге жазбаша түрде тиісті еңбекақысынан ұсталынатын қаражатты, мөлшері және оның негіздері, міндетті зейнетақы жарналары туралы, сонымен қатар қызметкердің қолына берілетін қорытынды сомасы туралы мәліметті хабардар етуі міндетті. 

8.14. Қызметкерлердің лауазымдық жалақыларына қосымша ақы, сыйақы, материалдық көмек көрсету туралы белгіленген Ережеге тәртібіне сәйкес мемлекеттік мекеменің қаржыландыру жоспары немесе қазыналық кәсіпорындар үшін бекітілген сметаларының үнемделу нәтижесіндегі қаражатты жұмыс берушілер қызметкерлерге сыйақы, жеке персоналды қосымша ақы, материалдық көмек көрсету төлемі ретінде төлеуді міндетке алады. 

8.15. Еңбек төлемін төлеудің өзгерістері келесі жағдайларда жүргізіледі:

- мамандығы жөнінде еңбек өтілінің артуы (өсуі) кезінде, яғни тиісті өтілі келген күннен бастап, егер құжаттары аталмыш ұйымда болған жағдайда немесе еңбекақы (лауазымдық жалақы) ставкасының мөлшерінің артылуына құқық беретін өтілі туралы тиісті құжат ұсынған күннен бастап; 

- білім алғанда немесе білім алуы туралы құжатты қалпына келтірген жағдайа, білімі туралы тиісті құжатты ұсынған күннен бастап;

- педагогикалық қызметкерлерге біліктілікті арттыру туралы санаты берілген жағдайда, келесі оқу жылының басталуымен беріледі; 

- «Еңбегі сіңген» құрметті атақ берілген жағдайда, берілген күннен бастап;

- ғылым кандидаты, ғылым докторы ғылыми дәрежелердің берілу жағдайында, Қазақстан Республикасы Білім және ғылым министрлігінің білім және ғылым саласындағы бақылау комитеті алқасының немесе президиумының диплом бергені туралы шешімі жарияланған күннен бастап;

8.16. Жыл сайынғы еңбек демалысы немесе басқа демалыста болған жағдайында, сондай-ақ жұмысқа уақытша жарамсыз мерзімінде қызметкердің еңбекақысы және (немесе) еңбекақысының ставкасының өзгеру құқығы пайда болған жағдайда еңбекақысының жоғары разрядының ставкасының көлемінен еңбек демалысының немесе уақытша жұмысқа жарамсыздық күні аяқталғаннан бастап еңбекақысы төленеді.

8.17. Тараптар еңбекақыларының нормативтік оқу жүктемесімен айқындалатын мұғалімдер, тәрбиешілер, басқа қызметкерлердің оқу жүктемесі мен тарифтік тізімдері білім берудің стандарттары және нормативтік құқықтық актілері негізінде сыныптардың (топтардың) толтырылымы есебімен құралатыны туралы келісімге келді. 

8.18. Жұмыс берушінің ұсынысымен қызметкердің күнделікті жұмысты бөліктерге бөлген жағдайда қызметкерге БЛЖ-дан 50% өтемақы төленеді (ҚР ЕК 83-бабының 3-тармағы)

8.19. Педагог-психолог, дефектолог-мұғалімдер, қосымша білім беру педагогтары, ұйымдастырушы-педагогтар, алғашқы әскери даярлық ұйымдастырушы-педагогтардың еңбекақыларының мөлшерін анықтауда жұмыс берушілер оларды деңгей біліктілігіне байланысты «барлық мамандық мұғалімдері» тобының реестріне жатқызады, ал техникалық және кәсіби, орта білімнен кейінгі білім беру ұйымдарында оларды «оқытушылар» тобының реестріне жатқызады деп тараптар келісімге келді. 

8.20. Қазақстан Республикасы Еңбек кодексінің 168-бабының 4-тармағына сәйкес тараптар қызметкерлерге берілген мүліктің және басқа да құндылықтардың сақталуын қамтамасыз етпегені үшін толық жеке және ұжымдық (ортақ) материалдық жауапкершілік туралы шарттар жасалуы мүмкін қызметкерлер атқаратын немесе орындайтын лауазымдар мен жұмыстардың тізбесі төмендегідей:

- білім беру ұйымы басшысының әкімшілік-шаруашылық жұмысы жөніндегі орынбасары;

- шаруашылық меңгерушісі;

- кассир;

- экспедитор;

- қойма меңгерушісі;

- қоймашы;

- аға шеберші;

- кітапхана меңгерушісі (кітапханашы);

- медициналық бикеш.

Тараптар осы келісім шартпен қызметкердің толық материалдық жауапкершілігі туралы үлгілік шартын бекітті.
9. Кепілдіктер мен өтемақылар 

9.1. Тараптар мыналарға міндеттенеді:

9.1.1. Қазақстан Республикасының «Семей ядролық сынақ полигонындағы ядролық сынақтардың салдарынан зардап шеккен азаматтарды әлеуметтік қорғау туралы» Заңдарына сәйкес қызметкерлерге және қызметшілерге ұзақтығы өмір сүру аймағына тәуелді жыл сайынғы қосымша ақысы төленетін демалыс ұсынуға;

9.1.2. Оқу орындарын аяқтаған соң, жұмыс істеуге келген жас мамандарға материалдық қолдау көрсету бойынша жергілікті атқарушы органдардың: біржолғы көтерме жәрдемақы төлеуі және баспана сатып алу үшін әлеуметтік қолдау көрсетуі – сыйақы мөлшері 0,01%, 15 жылдық мерзімге бюджеттік кредит ұсыну кепілдіктерін орындауына қол жеткізуге;

9.1.3. ҚР «Білім туралы» Заңының 55-бабымен көзделген мерзімде ауылдық жерде тұратын педагог қызметкерлер үшін әлеуметтік кепілдіктерге қол жеткізуге:

- қалалық жердегі педагог қызметкерлердің ставкаларымен салыстырғанда 25% кем емес арттырылған еңбекақы; 

- жыл сайынғы ақысы төленетін еңбек демалысын ұсыну кезінде жылына бір рет сауықтыру жәрдемақысы. Мұғалімдерге, қосымша білім беру педагогтарына, оқытушыларға сауықтыру жәрдемақысының мөлшері демалыс ұсыну күніне қатысты нақты оқу жүктемесінен есептеледі. Қосымша жұмыс істеу шартымен қызмет жасайтын тұлғаларға жәрдемақы жалпы негізде тағайындалады және төленеді; 

- жыл сайын тегін педагог қызметкерлердің медициналық тексерілуден өтуі. 

9.1.4. ҚР «Білім туралы» Заңының 53-бабы 2-тармағымен көзделген төлем туралы жергілікті билік органдарына:

- коммуналдық қызмет үшін шығындарды өтеуге біржолғы ақшалай өтемақы және жергілікті билік органдары орнататын мөлшерлерде бюджет қаражаты есебінен отын сатып алуға; 

- меншігінде малдары бар қызметкерлерге жануарлар үшін жем-шөп, жайылымдықтар мен шөп шабатын жер телімдерін ұсыну, ауылда жұмыс жасайтын педагогтарға ауыл шруашылық бірлестіктердің қызметкерлерімен қатар жеңілдіктерді, кепілдіктерді ұсынуға басқа да мүмкіндіктер табуға қолдаухат жолдауға. 

9.1.5. Білім алушылары облыстық, республикалық, халықаралық олимпиадаларда және бірыңғай ұлттық тестілеу нәтижесі бойынша жоғары нәтижелер көрсететін педагогтарға шипажайларда және демалыс үйлерінде тегін демалу үшін облыстық кәсіподақ бюджетінен қаржы бөлуге. 

9.1.6. Қызметкерлер үшін қоғамдық тамақтануды (асханалар, буфеттер, тамақтанатын бөлмелер (орындар) ұйымдастыруға.

9.1.7. ҚР заңнамасымен белгіленген тәртіппен қызметкерлерге кепілдіктер мен өтемақылар мына жағдайларда ұсынылады:

- мемлекеттік және қоғамдық міндеттерін орындау кезінде;

 - медициналық тексерілуге жіберілуі кезінде;

- қызметтік іссапарға жіберілуі кезінде;

- донор болып табылатын қызметкерлер үшін;

- жұмысты жоғалтуына байланысты;

-заңнамамен көзделген жағдайларда.

9.1.8. Зейнеткерлік жасқа жетуіне байланысты (ҚР ЕК 240-бабы) азаматтық қызметші болып табылатын қызметкерді жұмыстан босату кезінде, ағымдағы күнтізбелік жылы демалысқа сауықтыру жәрдемақысын алмауы шартында бір лауазымдық еңбекақы (тарифтік ставка) мөлшерінде жұмыстан босатылуы бойынша жәрдемақы төленеді. 
9.1.9. Қызметкер үшін қызметтік мақсатта білім беру ұйымдарының кітапхана қорын тегін пайдалануы қамтамасыз етіледі. 

9.1.7. Лауазымдық міндеттерін адал атқарғаны, жұмыстарды орындау сапасының жоғары болуы, бастамашылдығы, шығармашылық белсенділігі, жұмыс барысында жетістіктерге жеткені үшін азаматтық қызметшілерді және басқа да қызметкерлер: 1) азаматтық қызметі бойынша көтермелеу; 2) ақшалай марапаттау; 3) алғыс білдіру; 4) Грамота беру арқылы марапатталады. 

9.1.8. Ұжымдық шарттарда Мемлекеттік стандарт талаптарын қамтамасыз ете отырып, қызметкердің кінәсінен емес жұмыссыз болған күндері үшін жалақысын 100% сақтау мүмкіндігі белгіленеді. 

10. Еңбекті және денсаулықты қорғау
10.1. Білім беру  бөлімі мыналарға міндеттенеді:

10.1.1. Пайдалы және қауіпсіз еңбек шарттарына деген қызметкердің құқығын қамтамасыз ету, өндірістік жарақаттың және қызметкердің кәсіби сырқатының туындауының алдын алатын заманауи қауіпсіз еңбек құралдарын енгізуге. 

10.1.2. Жұмысқа жаңа орналасқалы тұрғанғандарға, сондай-ақ басқа жұмысқа ауыстырылған қызметкерлерге еңбек қорғау, балалардың өмірі мен денсаулығын сақтау, жұмысты орындаудың қауіпсіз әдістері мен тәсілдері, зардап шеккендерге алғашқы көмек көрсету бойынша оқыту және нұсқаулық жүргізуге.

Оқу жылының басында еңбек қорғау бойынша қызметкерлердің білімдерін тексеруді ұйымдастыру.

10.1.3. Еңбек қорғау, ережелер, нұсқаулықтар, нұсқаулық журналдары бойынша нормативтік және анықтамалық материалдардың және басқа да материалдардың білім беру ұйымдары есебінен болуын қамтамасыз ету. 

10.1.4. Кәсіптері мен лауазымдар тізбесіне сәйкес, қызметкерлерді арнайы киімдермен, аяқ киімдермен және өзге де жеке қорғану құралдарымен қамтамасыз етуге. 
10.1.5. Жұмыс беруші есебінен жеке қорғану құралдарының, арнайы киімдердің және аяқ киімдердің сатып алынуын, сақталуын, кептірілуін, залалсыздандырылуын және жөнделуін қамтамасыз етуге. 

10.1.6. Қызметкердің кінәсінен емес, еңбек қорғау талаптарының бұзылуы салдарынан еңбек заңнамасының сақталуына мемлекеттік қадағалау және бақылау жүргізетін органдармен жұмыс уақытша тоқтатылған кезде қызметкердің жұмыс орнын (лауазымын) және орташа жалақысы сақтап қалуға. 
10.1.7. Жұмыс барысында қайғылы (жазатайым) оқиғаларға қолданыстағы заңнамаға сәйкес уақтылы тексеру жүргізіп, оларды есепке алуға. 

10.1.8. Жұмыс берушінің еңбек қорғау бойынша нормативтік талаптарды орындамау салдарынан оның өмірі мен денсаулығына қауіп төнуі кезінде, қызметкер жұмыстан бас тартқан орайда, қызметкерге осы қауіпті жою уақытында басқа жұмыс ұсынуға немесе осы себептен тундаған жұмыссыз қалғаны үшін орташа жалақы мөлшерін төлеуге. 

10.1.9. Бастауыш кәсіподақ ұйымдарының кәсіподақ комитеттерімен келісім бойынша әрбір жұмыс орнына еңбек қорғау бойынша нұсқаулықты әзірлеу және бекітуге. 
10.1.10. Қызметкерлердің еңбек қорғау бойынша талаптарын, ережелерін және нұсқаулықтарын сақтауын қамтамасыз етуге.

10.1.11. Білім беру ұйымдарында еңбек қорғау жөніндегі комиссияларын құруға, оның құрамына бастауыш кәсіподақ ұйымдарының кәсіподақ комитеттерінің мүшелері тепе-тең негізде енуі керек. 

10.1.12. Өндірісте қайғылы (жазатайым) оқиға нәтижесінде қайтыс болған қызметкерлерді жерлеуге, өз еңбек міндеттерін орындау кезінде асыраушысынан айрылуы жағдайында келтірілген зиянды өтеуге құқығы бар тұлғаларға шығындарды өтеуге.

10.1.13. Бастауыш кәсіподақ ұйымдарының кәсіподақ комитеттерімен бірлесіп, еңбек шартының жағдайына және қорғалуына, еңбек қорғау бойынша келісімдердің орындалуына бақылауды жүзеге асыруға.

10.1.14. Қызметкерлердің жұмыс орындарын (лауазымдарын) және орташа жалақысын сақтаумен, тегін міндетті алдын ала және кезеңдік медициналық тексеруден (қараудан) өтуін қамтамасыз етуге. 

10.1.16. Нормаларға сәйкес және келісілген тізбе бойынша қызметкерлерді тегін сабынмен, жуылатын және залалсыздандырылатын заттармен қамтамасыз етуге. 

10.1.17. Ұйым қызметкерлерінің демалысы үшін бөлме жабдықтауға.

10.2. Кәсіподақ міндеттенеді:

- кәсіподақ мүшелері мен басқа қызметкерлер үшін дене шынықтыру-сауықтыру іс-шараларын ұйымдастыруға;

- қызметкерлердің балаларын, Кәсіподақ мүшелерін – қызметкерлерді сауықтыру.

11. Кәсіподақ қызметінің кепілдіктері 

11.1. Кәсіподақ қызметінің және тиісінше сайланбалы кәсіподақ органдарының құрылымдық ұйымдарының құқықтары мен кепілдіктері Қазақстан Республикасының «Кәсіптік одақтар туралы» Заңымен, өзге де заңдарымен, Қазақстандық салалық білім және ғылым қызметкерлері кәсіптік одақтарының Павлодар облыстық ұйымдары Жарғысымен анықталады және Кәсіподақтардың бірлестіктерімен, жұмыс берушілердің бірлестіктерімен, Қазақстан Республикасы Үкіметінің, салалық (тарифтік) келісімдер, өзге келісімдер, осы келісім арасындағы Бас келісімді ескерумен іске асырылады.

11.2. Тараптар төмендегілер туралы келісті:

11.2.1. Әлеуметтік-еңбек заңымен кепілдік берілген өзге де құқықтар мен бостандықты шектеуге, мәжбүрлеу, жұмыстан шығару және кәсіподақтағы мүшелігімен немесе кәсіподақ қызметімен байланысты кез-келген қызметкерге қатысты өзге де ықпал ету түріне тыйым салынады. 

11.2.2. Тараптар жұмыс берушілер мен олардың өкілетті өкілдері мыналарға: 
- кәсіподақ ұйымдарының құқықтары мен кепілдіктерін сақтауға, кәсіподақ қызметінің заңмен белгіленген құқықтары мен кепілдіктерін шектеуге жол бермей және мекемелер мен салалық кәсіпорындарда кәсіподақ ұйымдарын құруға және қызмет етуіне кедергі болмай, олардың іс-әрекетіне ықпалын тигізуге;

- сайланбалы кәсіподақ органына қызметкерлердің санына тәуелсіз санитарлық-гигиеналық талаптарға сай келетін, жылумен, жарықпен, сайланбалы кәсіподақ органының жұмысына және қызметкерлердің жиналысын өткізуге қажетті құрал-жабдықтармен қамтамасыз етілген тегін қажетті үй-жай (кем дегенде бір үй-жай), сондай-ақ ұйымдастыру техникасын, байланыс құралдарын (оның ішінде компьютерлік жабдықтар, электрондық пошта және Ғаламтор) және қажетті нормативтік құжаттарды ұсынуға; күзетті және үй-жайдың жинастырылуын қамтамасыз ету, бар көлік құралдарын өтеусіз ұсыну және сайланбалы кәсіподақ органының қызметін қамтамасыз ету үшін басқа да жағдай жасауға;

- сайланбалы кәсіподақ органының өкілдеріне жарғылық міндеттерді және заңнамамен ұсынылған құқықтарды іске асыру үшін кәсіподақ мүшелері жұмыс жасайтын ұйымдарға баруына кедергі келтірмеуге;

- кәсіподақ органдарына олардың сұрауы бойынша еңбек жағдайы, жалақы, тұрмыстық қызмет көрсетуге, қоғамдық тамақтану кәсіпорындарының жұмысы, қызметкерлердің өмір сүру жағдайы және басқа да әлеуметтік-экономикалық сұрақтар бойынша ақпаратты ұсынуға; 

- кәсіподақтың мүшесі болып табылатын қызметкерлердің жазбаша өтініштері болған орайда, ұйымның есеп айырысу шотынан Кәсіподақтың есеп айырысу шотына мүшелік жарналарды, төленетін жалақының, стипендияның 1% мөлшерінде қаражатты ай сайын тегін аударуға. Қаражатты аудару толық көлемде және жалақыны, стипендияны берумен қатар жүргізіледі;

- білім беру қызметкерлерінің әлеуметтік-еңбек құқықтарын және кәсіби мүдделерін қорғау бойынша кәсіподақтың қызметі туралы қызметкерлерді кең ауқымды ақпараттандыру үшін салалық және жергілікті ақпараттық жүйелерді пайдалануда кәсіподақ органдарына жәрдемдесуге міндетті екендігіне назар аударады. 

11.3. Тараптар кәсіподақ ұйымдарының құрамына сайланбалы (табысталған) және негізгі жұмысынан босамаған қызметкерлердің кепілдіктерін мойындайды, соның ішінде:

- кәсіподақ ұйымдарының құрамындағы қызметкерлер өздері мүше болып табылатын сайланбалы кәсіподақ органының алдын ала келісімінсіз және бастауыш кәсіподақ ұйымдарының кәсіподақ комитеттерінің төрағалары – аумақтық кәсіподақ комитеттерінің алдын ала келісімінсіз тәртіптік жазаға тартылмайды.

Жұмыс берушінің бастамасымен аталған кәсіподақ ұйымдарының қызметкерлерін басқа жұмысқа ауыстыру өздері мүше болып табылатын кәсіподақ органының алдын ала келісімінсіз, бастауыш кәсіподақ ұйымдарының кәсіподақ комитеттерінің төрағалары – аумақтық кәсіподақ комитеттерінің алдын ала келісімінсіз жүргізілмейді;

- жұмыс берушінің бастамасымен жұмыстан шығаруға, сондай-ақ қызметкерлердің еңбек шартын мардымды өзгертуге (оқу жүктемесі көлемінің өзгеруіне немесе қызметкердің күнәсінсіз өзге жұмыс көлеміне байланысты еңбекақы мөлшерін, белгіленген үстемақылар мен қосымша ақыларды, өзге де ынталандырушы және мадақтама төлемдерін және т.б. азайту) жол беріледі, алдымен өздері мүше болып табылатын кәсіподақ органының алдын ала келісімімен, ал бастауыш кәсіподақ ұйымдарының басшылары (орынбасарлары) - аумақтық кәсіподақ комитеттерінің алдын ала келісімімен, жұмыстан босатудың жалпы тәртібі сақталады;

- сайланбалы кәсіподақ органының мүшелері, еңбек қорғау бойынша қоғамдық кәсіподақ инспекторлары, кәсіподақ ұйымдарының өкілдері білім беру ұйымдарында жұмыс берушімен бірлесіп құрылатын комиссияларда қызметкерлер ұжымының мүддесінде қоғамдық міндеттерді орындау үшін және қысқа мерзімді кәсіподақ оқу барысында орташа жалақысы сақтала отырып, негізгі жұмысынан босатылады. 

Тараптар аумақтық кәсіподақ ұйымының атқарушы комитетінің мүшесі болып табылатын білім беру ұйымдарының қызметкерлеріне және бастауыш кәсіподақ ұйымдарының кәсіподақ комитеттерінің төрағаларына жылына 10 жұмыс күнінен көп емес, ал екі жақты комиссияның, ұжымдық шарттарды жасау жөніндегі ұжымдық келіссөздерді жүргізетін комиссиялардың мүшелері болып табылатын білім беру ұйымдарының қызметкерлеріне – 7 жұмыс күнінен көп емес осы ережені қолдануға келісті.

11.4. Білім беру ұйымдарында негізгі жұмыстарынан босатылмаған сайланбалы кәсіподақ органдарының мүшелері форумдардың жұмысына қажетті уақытқа, съездердің, конференциялардың, пленумдардың, президиумдардың, жиналыстардың, семинарлардың және Кәсіподақпен шақырылатын өзге де іс-шараларға қатысатын уақытқа ғана босатылады. 

11.5. Тараптар кәсіподақ ұйымдарының құрамына сайланбалы (табысталған), жұмыстан босатылған қызметкерлердің кепілдіктерін мойындайды.

11.5.1. Кәсіподақ органдарының сайланбалы лауазымына таңдалған (табысталған) қызметкерлерге олардың сайлану өкілеттілік мерзімдері аяқталған соң, бұрынғы жұмысы (лауазымы), егер ол болмаса – қызметкердің қалауымен сол немесе басқа білім беру ұйымында бұрынғы жұмысына тең жұмыс (лауазым) ұсынылады. 

11.5.2. Босатылған кәсіподақ қызметкерлерінің және кәсіподақ органының штаттық қызметкерлерінің әлеуметтік-еңбек құқықтарын, ұжымдық шарттарға, келісімдерге, барлық деңгейдегі келісімдерге сәйкес білім беру ұйымдарында қолданылатын кепілдіктер мен жеңілдіктер сақталады;

11.5.3. Сайланбалы кәсіподақ органының құрамында өкілеттілік мерзімі аяқталған кезде және аттестациялау нәтижесі бойынша берілген біліктілік санатының қолданыс мерзімі аяқталған кезде (өкілеттікті орындау кезеңінде немесе ол аяқталған соң алты ай ішінде) Кәсіподақтың босатылған қызметкерлеріне өздерінің өтініштері бойынша белгіленген тәртіппен аттестаттаудан өткенге дейінгі кезеңде біліктілік санатының қолданыс күші екі жылдан көп емес уақытқа ұзартылады. 

11.6. Кәсіподақ ұйымдарының сайланбалы төраға лауазымындағы және сайланбалы кәсіподақ органының құрамындағы жұмыс білім беру ұйымдарының қызметі үшін маңызды болып табылады және қызметкерлерді мадақтау, оларды аттестаттау, басшы лауазымдарының орнын басуға конкурстық іріктеу кезінде назарға алынады.

11.7. Кәсiподақ органдарының құрамына сайланған қызметкерлердi сайланған өкiлеттiгi аяқталған соң екi жыл iшiнде жұмыс берушінің бастамасымен жұмыстан шығаруға жол берiлмейдi, бұған кәсiпорын толық таратылған немесе қызметкер заңмен көзделген жұмыстан шығарылуы мүмкiн болатындай күнәлi iс-әрекет жасаған жағдайлар қосылмайды. Мұндай жағдайларда жұмыстан шығару тиісінше кәсіподақ органының келісімімен, Қазақстан Республикасының еңбек заңнамасымен белгіленген тәртіппен жүргізіледі.

11.8. Тараптар сайланбалы кәсіподақ қызметкерлеріне құрмет атақтарын беру және оларды ведомстводық белгілермен марапаттау туралы шешімдерін бірлесіп қабылдай алады.

11.9. Білім беру бөлімі өздерінің жарғылық міндеттерін жүзеге асыруларын қиындататын жұмыс беруші өкілдерінің кәсіподақ ұйымдарының тәжірибелік қызметіне араласуына жол бермеу бойынша қажетті шараларды қабылдайды.

11.10. Білім беру бөлімі еңбек заңнамасының орындалуына қоғамдық бақылауды жүзеге асыруы үшін кәсіподаққа кедергі келтірмейді. Кәсіподақ өз мамандарының күшімен күнтізбелік жылы екі реттен жиі емес білім беру ұйымдарында еңбек заңнамасының сақталуы бойынша жоспарлы тексерістерді жүргізуге құқылы. Бұл шектеу сала қызметкерлерінің арыздары мен шағымдары бойынша, өзге де жеке және заңды тұлғалардың өтініштері бойынша тексерістерге таралмайды. 

Тексеріс нәтижесі бойынша Кәсіподақ білім беру ұйымдарының басшыларына анықталған бұзушылықтарды жою және қызметкерлердің бұзылған құқықтарын қалпына келтіру бойынша тиісінше актілер мен ұсыныстарды жолдайды. 

Тексерістерді жүргізу тәртібі, тексерулердің нысандары мен түрлері Кәсіподақтың тиесілі актісімен анықталады.

11.11. Кәсіподақ мүшелері тарификациялау, педагог қызметкерлерін аттестатау, өндірісте орын алған қайғылы оқиғаны тергеу, жұмыс орындарын аттестаттау, еңбек қорғау, әлеуметтік сақтандыру және басқалар бойынша білім беру ұйымдарының комиссия құрамына енеді. 
12. Жастар саясаты 

12.1. Тараптар ұйымдарда жастар саясатын іске асыру бойынша бірлескен қызметте төмендегі бағыттарды басым деп есептейді:

- Қазақстан Республикасының «Қазақстан Республикасындағы мемлекеттік жастар саясаты туралы» Заңының 6-бабымен көзделген жастардың әлеуметтік құқықтарын орындауға көмектесу;

- жастарды ұйымдарда орнықтыру мақсатында олармен жұмыс жүргізу; 

- олардың кәсіби біліктілігін арттыруға және қызметтік өсуіне жәрдемдесу;

- жастардың шығармашылық белсенділіктерін дамыту;

- олардың құқықтық және әлеуметтік қорғалуын қамтамасыз ету;

- жастардың бос уақытын, дене шынықтыру-сауықтыру және спорт жұмыстарын белсендіру, қолдау. 
12.2. Қызметтегі және оқитын жастардың іскерлік белсенділіктерін арттыру бойынша жұмыстарды жалғастыру, жастарды қоғамдық жұмыстарға тарту, оларда жігерлі өмірлік және азаматтық көзқарасты қалыптастыруға ықпал еті. Жастар проблемасына назар аударту және жастар қатарындағы оқытушылардың, мұғалімдердің және ғалымдардың әлеуметтік-экономикалық және кәсіби проблемаларын шешуде мемлекеттік билік органдарымен, жергілікті өзін-өзі басқару органдарымен, қоғамдық ұйымдармен әрекеттесуін қамтамасыз ету мақсатында облыс қалалары мен аудандарында жастар кеңестерін құру жұмыстарын жалғастыру. «Нұр Отан» партиясының жас қанаты - «Жас Отанмен», Қазақстанның жастар одағымен, «Жасыл ел» студенттік еңбек отрядымен пәрменді ынтымақтасу. 

12.3. Мемлекеттік оқу орындарында оқитын мұқтаждар санаты үшін: аз қамтамасыз етілген отбасыдан шыққандарға, мүгедектерге, жетімдерге және тағы басқаларға жатақханаларда тұруы үшін жеңілдікпен төлемді ұсыну, лайықты тұрмыс жағдайын құруға жәрдемдесу. 
13. Келісімнің орындалуын бақылау 

Тараптардың жауапкершілігі 

Тараптар мыналар туралы келісті:

13.1. Кәсподақ қол қойған күннен бастап 10 күн ішінде Павлодар облысының жұмыспен қамтуды үйлестіру және әлеуметтік бағдарламалар басқармасына Келісімді хабарламалы тіркеу үшін жібереді. 

13.3. Осы Келісімнің орындалу барысын жылына бір реттен жиі емес қарау.

13.2. Осы Келісімді орындау жөніндегі іс-шаралар жоспары бірлесіп әзірленеді.

13.4. Келісімнің қызмет ету кезеңінде туындайтын барлық қарама-қайшылықтарды және оны орындаумен байланысты дау-жанжал апталық мерзімде қарастырылады. 

13.5. Жеке және ұжымдық еңбек дауларын шешуде заңмен белгіленген тәртіпті сақтайды, даудың шешудің ең соңғы шарасы – қызметкерлердің ереуілге шығуын алдын алу мақсатында жанжалды туғызу себебін жою үшін барлық мүмкіндіктерін пайдаланады.

13.6. Келісімнің міндеттемелерін бұзған немесе орындамаған жағдайда кінәлі жақ немесе кінәлі тұлғалар заңмен көзделген тәртіппен жауап береді. 

14. Осы Келісімге қол қойғандар:

Салалық келісімге 

1-қосымша

Мемлекеттік білім беру органдарының қызметкерлерiне сыйлық беру, материалдық көмек көрсету және лауазымдық жалақыларына үстемақылар белгiлеу ережесі 

1. Жалпы ережелер 

1. Осы Ереже Қазақстан Республикасы Үкіметінің 2007 жылғы 29 желтоқсандағы «Азаматтық қызметшілерге, мемлекеттік бюджет қаражаты есебінен ұсталатын ұйымдардың қызметкерлеріне, қазыналық кәсіпорындардың қызметкерлеріне еңбекақы төлеу жүйесі туралы» қаулысының 5-тармағына сәйкес, лауазымдық (қызметтік) мiндеттерiн тиiсiнше орындағаны үшiн қызметкерлердi көтермелеу жүйесiн реттеу, сондай-ақ білім сапасын арттыру, еңбек функциясын орындауда ұйым қызметкерлерінің материалдық мүдделілiгiн арттыру мақсатында әзiрлендi. 
2. Осы Ереже Қазақстан Республикасы Білім және ғылым министрлігінің қарамағындағы білім беру ұйымдарының қызметкерлеріне қолданылады. 

2. Сыйлық беру шарттары

3. Сыйлық беруге құқық беретін, қызметкердің қызметінің нәтижелерін сипаттайтын негізгі көрсеткіштер:
1) мемлекеттік және еңбек тәртібін сақтау;
2) белгілі бір кезең ішіндегі жұмыстың нәтижелері;
3) лауазымдық міндеттерді үлгілі орындау, мінсіз мемлекеттік қызмет, ерекше маңызды және күрделі тапсырмаларды орындау және жұмыстағы басқа да жетістіктері үшін;
4) мерейтой, мереке күндері;
5) қызметкерге жүктелген функциялар мен міндеттерді тиісінше орындау болып табылады.
4. Қызметкерге:
1) оның алынбаған тәртіптік жазасы болған кезде;
2) тиісті органда алты айдан кем жұмыс істеген болса;
3) сынақ мерзімінен өту кезеңінде; 

4) қосарлас жұмыс істеу шартында еңбектенетін қызметкерлерге сыйлық берілмейді. 
3. Лауазымдық жалақысына үстемақылар белгілеу шарттары 

5. Қызметкердің лауазымдық жалақысына үстемақылар белгілеу оған міндеттердің кеңейтілген аясы жүктелгені, жоғары кәсіптік деңгеймен және құзыреттілікпен, оларды практикада табысты қолданумен ұштасатын жұмыста жеткілікті тәжірибесі (өтілі) және дағдысы, сондай-ақ басқа да көрсеткіштері үшін жүзеге асырылады. 

6. Сондай-ақ, үстемақылар еңбек ету кезінде мертігу, кәсіби науқас немесе еңбек қабілеттігін қалпына келтіргенге не мүгедектік белгіленгенге дейін осы органда еңбек міндеттемелерін орындауға байланысты денсаулығының өзге де бұзылуымен байланысты қызметкерді төмен ақы төленетін лауазымға (неғұрлым жеңіл жұмысқа) ауыстыру (тағайындау) кезінде белгіленуі мүмкін.
7. Үстемақылардың барынша үлкен мөлшері лауазымдық еңбекақыдан елу пайызынан аспауы тиіс. 

4. Материалдық көмек көрсету ережелері

8. Қызметкерге материалдық көмек көрсету оның ауыр материалдық жағдайына байланысты мынадай:
1) оның отбасы мүшелерінің, жақын туған-туыстарының (ата-анасының, зайыбының, ағаларының, әпкелерiнiң, балаларының) қайтыс болуы;

2) некеге тұру;
3) бала туылған, бала асырап алған;
4) қосымша қаржылық шығындарды талап ететін емдеу жүргізілген (шипажайлықтан басқа, стационарлық немесе амбулаторлық емдеудің 10 күнтізбелік күнінен астам);
5) оған қатысты құқыққа қарсы іс-қимылдар жасалуы, (тонау, ұрлық және т.б.), сондай-ақ, табиғи дүлей зілзала апаттары (өрт, су тасқыны, жер сілкінісі және т.б.) салдарынан қызметкерге мүліктік зиян келтіру.
5. Қызметкерлерге сыйлықты бекіту және төлеу, материалдық көмек көрсету және лауазымдық жалақыларына үстемақылар белгілеу тәртібі

9. Қызметкерлерге сыйлық беру және лауазымдық жалақыларына үстемақылар белгілеу білім беру ұйымы басшысының бұйрығымен жүргізіледі. 

10. Бұйрықта қызметкердің тегі және лауазымы, сыйлық (үстемақы) беруге негіздеме мен мөлшері көрсетіледі. 
11. Қызметкерге материалдық көмек көрсету туралы бұйрықты қызметкердің жазбаша өтініші негізінде білім беру ұйымының басшысы шығарады.
12. Сыйлық беру, материалдық көмек көрсету және үстемақылар белгілеу шығыстардың мынадай түрлерін үнемдеу есебінен жүзеге асырылады: 
1) жыл бойы, смета бойынша үнемделген қаражаттың жалпы көлемінің 30%-ынан аспайтын, ал желтоқсанда – жыл бойы төменде келтірілген шығындар бойынша үнемделген қаражаттың толық көлемінде жүзеге асырылады:
- іссапар шығындары;

- коммуналдық қызмет көрсету; 

- электр энергиясы; 

- жылу; 

- байланыс қызметі;

- көлік қызметі; 

- негізгі құралдарды ұстау; 

- ағымдағы жөндеу; 

- негізгі қаражат бойынша жалдау ақысы,

- кредиттер бойынша сыйақыларды (мүдделерді) төлеу шығыстары; 

2) смета бойынша үнемделген қаражатты толық көлемде келесі шығын түрлері бойынша:

- жалақы; 

- салықтар және бюджетке өзге де міндетті төлемдер. 
Шығындардың қалған түрлері бойынша смета бойынша қаражатты үнемдеуден сыйлық беруге, материалдық көмек көрсетуге және үстемақылар белгілеуге жол берілмейді. 

Салалық келісімге 

2-қосымша

Мемлекеттік білім беру ұйымдары қызметкерлерінің жұмыс уақыты мен тынығу уақытының режимі туралы ереже 

Жалпы ережелер 

1.1. Мемлекеттік білім беру ұйымдары қызметкерлерінің жұмыс уақыты мен тынығу уақытының режимі туралы ереже (бұдан әрі – Ереже) білім беру ұйымдары қызметінің ерекшелігін, түрлері мен үлгілерін ескере отырып, жұмыс уақыты мен тынығу уақытының режимін реттеу тәртібін белгілейді.

1.2. Мемлекеттік білім беру ұйымдары қызметкерлерінің жұмыс уақыты мен тынығу уақытының режимі Қазақстан Республикасы Еңбек кодексіне сәйкес әзірленетін Ұйымның ішкі тәртіп қағидасымен, ҚР «Білім туралы» Заңымен және өзге де нормативтік құқықтық актілермен, осы Ережемен белгіленеді және ұйымның жұмыс режимін, оқу сабақтарының ауысымдылығы және білім беру ұйымының өзге де жұмыс ерекшелігін ескерумен анықталады.

1.3. Мемлекеттік білім беру ұйымдары басшыларының, олардың орынбасарларының, басқа басқарушы қызметкерлердің жұмыс режимі жұмыс уақытының қалыпты ұзақтығынан есептегенде аптасына 40 сағат, білім беру ұйымы қызметінің басқарылуын қамтамасыз ету қажеттілігін ескерумен анықталады. 
1.4. Өз міндеттерін жұмыс күні ішінде орындайтын педагог қызметкерлер үшін тамақтану үшін үзіліс белгіленбейді. Бұл жағдайда білім беру ұйымдарының қызметкерлеріне білім алушылармен, тәрбиеленушілермен бір уақытта немесе осы мақсатта арнайы бөлінген бөлмеде тамақ ішу мүмкіндігі қамтамасыз етіледі. 

2. Оқу жылы кезеңінде білім беру ұйымдары мұғалімдерінің, оқытушылардың, қосымша білім беру педагогтарының жұмыс уақытының режимі 

2.1. Мұғалімдердің, оқытушылардың, қосымша білім беру педагогтарының (бұдан әрі – оқытушылық қызмет атқаратын педагог қызметкерлері) педагогтық қызметті орындауы педагогтық жұмыспен байланысты осы жұмысты атқару үшін ғана белгіленген уақыт нормасының болуымен сипатталады. 

Оқытушылық қызмет атқаратын педагог қызметкерлердің педагогтық жұмыстың басқа бөлігін орындауы саны бойынша нақтыланбаған жұмыс уақыты ішінде жүзеге асырылады. 
2.2. Оқытушылық қызмет атқаратын педагог қызметкерлердің жұмыс уақытының нормаға келтірілген бөлігі астрономиялық сағатпен анықталады және ұзақтығына тәуелсіз өткізілетін сабақтарды (бұдан әрі – оқу сабақтарын) және білім алушылар үшін белгіленген әрбір оқу сабақтарының арасындағы қысқа үзілістерді (ауысымдар), соның ішінде 1-сынып білім алушылары үшін «динамикалық сағатты» енгізеді. Осы ретте, белгіленген оқу жүктемесінің сағат санының ұзақтығы аталған қызметкерлер өткізетін 45 минуттен аспайтын оқу сабақтарының санына сәйкес келеді. 
Оқу сабақтарының нақты ұзақтығы, сондай-ақ арасындағы үзілістер (ауысымдар) жарғымен немесе айшықталған тәртіппен белгіленген тиесілі санитарлық-эпидемиологиялық ережелер мен нормативтерді ескере отырып, білім беру ұйымдарының жергілікті актісімен қарастырылады.Оқытушылық жұмысты орындау оқу сабақтарының кестесімен реттеледі. 

Қосарланған оқу сабақтарын өткізу кезінде анықталмаған үзілістер жинақталуы мүмкін және білім беру ұйымының ішкі еңбек тәртібі қағидасымен көзделген тәртіппен басқа педагогикалық жұмысты орындау үшін пайдаланылуы мүмкін.

2.3. Оқытушылық қызмет атқаратын педагог қызметкерлердің жұмыс уақытын шығындауын талап ететін, сағат саны бойынша нақтыланбаған педагогтық жұмыстың басқа бөлігі білім беру ұйымының жарғысымен және ішкі еңбек тәртібі қағидасымен, тарифтік-біліктілік сипаттамалармен анықталған лауазымдық міндеттемелерінен туындайды және кестелермен, жұмыс жоспарларымен, соның ішінде педагог қызметкердің жеке жоспарымен реттеледі және мыналарға байланысты болуы мүмкін:

- педагогикалық, әдістемелік кеңестердің жұмысына қатысумен, ата-налар жиналысын, консультацияларды, сауықтыру, тәрбиелік және білім беру бағдарламасымен көзделген басқа да іс-шараларды өткізу жұмысымен байланысты міндеттерді орындау;

- ата-аналарға немесе оларды алмастыратын тұлғаларға, медициналық қорытындыға сәйкес үйде оқитын балалары бар отбасыларға әдістемелік, диагностикалық және консультативтік көмекті ұйымдастыру және өткізу;

- білім алушылар мен тәрбиеленушілерді оқыту мен тәрбиелеу жұмыстарына дайындалу, олардың жеке-дара қабілеттерін, қызығушылықтарын және дағдыларын, сондай-ақ олардың отбасылық және тұрмыстық жағдайын зерделеуге тікелей шығындалатын уақыт;

- сабақ өткізуге дайындалу, білім алушылар мен тәрбиеленушілердің күн тәртібін орындауын бақылау, оқу барысында, соның ішінде белсенділіктері әр түрлі білім алушылар мен тәрбиеленушілердің демалысы үшін, тамақтанулары үшін белгіленетін сабақ арасындағы үзілістер барысында реттілікті және тәртіпті қамтамасыз ету мақсатында қажеттілігіне орай ұйымдастырылатын білім беру ұйымдарындағы кезекшіліктер;

- тиісінше қосымша еңбекақысымен (сынып жетекшілігі, жазба жұмыстарды тексеру, оқу кабинеттерін меңгеру және т.б.), білім беру үдерісімен тікелей байланысты педагог қызметкерлерге қосымша жүктелген міндеттерді орындау. 

Оқу сабақтарының басталуына дейін және аяқталғаннан соң, оқу сабақтарын жүргізу кезеңінде білім беру ұйымдарындағы педагог қызметкерлердің кезекшілік кестелерін құру кезінде ұйым жұмысының ауысымдылығы, оқу сабақтарының кестесіне, іс-шаралардың жалпы жоспарына сәйкес әрбір педагог қызметкердің жұмыс уақытының режимі, педагог қызметкерлердің ұзақ кезекшілікте болуына жол бермеу үшін жұмыстардың өзге де ерекшеліктері, оқу жүктемесі жоқ немесе аз болатын күндердегі кезекшіліктер ескеріледі. 
Жұмыс күндері педагог қызметкерлер білім беру ұйымы бойынша кезекшілікке оқу сабақтарының басталуына дейін 20 минут қалғанда және соңғы оқу сабағы аяқталғаннан кейін 20 минуттен кеш емес қатыстырылады. 

2.4. Оқытушылық қызмет атқаратын педагог қызметкерлер үшін кесте бойынша оқу сабақтарын өткізуден, жұмыс кестелерімен және жоспарларымен реттелетін өзге де міндеттерден бос апта күндерін (бұл білім беру ұйымы өз қызметін жүзеге асыратын уақыт кезеңі) педагог қызметкерлер біліктіліктерін арттыру, өздігінен білім алу, сабаққа дайындалу және т.б. үшін пайдалана алады. 

2.5. Білім беру ұйымдары мұғалімдерінің, оқытушыларының жұмыс уақытының режимі оларға тәуелсіз себептер (оқу жоспары және оқу бағдарламалары мен (немесе) сыныптар, топтар және т.б. бойынша сағат санының азаюы) бойынша оқу жылы ішінде оқу жүктемесі оқу жылының басында белгіленген оқу жүктемесімен салыстырғанда аз болса, онда жұмыс уақытының режимі осы Ереженің 2.3-тармағымен көзделген педагогтық жұмысты орындау үшін қажетті уақытты ескерумен, пропорционалды жалақысы сақталатын сағат санымен анықталады. 

III. Жұмыс күнін бөлу 

3.1. Педагогтардың және өзге де қызметкерлердің жұмыс кестелерін құру кезінде тынығумен және тамақтанумен байланысы жоқ жұмыс уақытындағы үзілістерге осы Ережемен көзделген жағдайларды қоспағанда жол берілмейді.

3.2. Оқу жүктемесінің кестесін құру кезінде жұмыс беруші үздіксіз бірізділігі бұзылмауы үшін және педагог қызметкерлер үшін жұмыс уақыты болып танылмайтын, оқытушылар мен тәрбиеленушілер үшін белгіленген оқу сабақтары арасындағы қысқа үзілістерден (ауысымдар) айрықшаланатын ұзақ үзілістердің (алшақтылық) туындауының алдын алу үшін оқытушылық қызметпен айналысатын педагог қызметкерлер уақытының ұтымсыз шығындануына жол бермеуі міндетті. 
3.3. Күн ішінде тәрбие және оқу қызметі алмасып келетін, білім алушылар мен тәрбиеленушілердің тәулік бойы білім беру ұйымдарында болатын ерекше жағдайда, жұмыс беруші бастауыш кәсіподақ ұйымдарының кәсіподақ комитетінің пікірін ескеріп, мектеп жасындағы тәрбиеленушілер тобында педагогикалық жұмысты жүзеге асыратын тәрбиешілер үшін екі сағат немесе қатарынан бірнеше сағатты құрайтын, бірақ төрт сағаттан аспайтын үзіліс берумен жұмыс күнін екіге бөлуі мүмкін, ол тиісінше ақшалай өтемақысы келісіммен көзделген тәртіппен және мөлшерде жүргізіледі. Екі бөлік арасындағы үзіліс жұмыс уақытына қосылмайды.

Тәрбиешілер жалақы ставкасына белгіленген, нормадан асырып педагогикалық жұмысты атқаруымен байланысты жұмыс барысындағы үзіліс екіге бөлінген жұмыс күні режиміне саналмайды.

3.4. Тәрбиешілердің жұмыс уақыттарын ұтымды пайдалануы мақсатында жұмыс уақытының сомаланған есебін жүргізумен, күнделікті жұмыс уақыты ұзақтығының әртүрлілігіне қарай, олардың жұмыс кестесі бекітілуі мүмкін. 

IV. Білім беру ұйымдары қызметкерлерінің демалыс кезеңіндегі жұмыс уақытының режимі 

4.1. Білім беру ұйымдарының білім алушылары мен тәрбиеленушілері белгіленген және жыл сайынғы ақысы төленетін қызметкерлердің негізгі және қосымша демалыстарымен сәйкес келмейтін күзгі, қысқы, көктемгі және жазғы демалыс кезеңдері (бұдан әрі – демалыс кезеңі) қызметкерлер үшін жұмыс уақыты болып есептеледі.

4.2. Демалыс кезеңінде педагог қызметкерлер педагогикалық, әдістемелік, сондай-ақ демалыс басталғанға дейін олардың нормаға келтірілген жұмыс уақытының бөлігі шегінде ұйымдастырушылық жұмысты жүзеге асырады.

4.3. Білім алушылар мен тәрбиеленушілердің жазғы демалысы кезінде жұмысқа қабылданған педагог қызметкерлердің жұмыс уақытының режимі жалақы ставкасына белгіленген аптадағы оқытушылық (педагогикалық) жұмыстың нормалық сағаты шегінде анықталады. 

4.4. Оқутышылық-көмекшілік және қызмет көрсететін персоналдың демалыс кезеңіндегі жұмыс уақытының режимі лауазым бойынша белгіленген уақыт шеңберінде анықталады. Аталған қызметкерлер заңмен белгіленген тәртіппен арнайы білімді талап етпейтін шаруашылықты орындау үшін қатыстырылуы мүмкін. 
4.5. Демалыс кезеңінде барлық қызметкерлердің жұмыс уақытының режимі білім беру ұйымының жергілікті актілерімен және олардың сипаттамасы көрсетілген жұмыс кестелерімен реттеледі. 

V. Санитарлық-эпидемиологиялық, климаттық және өзге де негіздемелер бойынша білім алушылар мен тәрбиеленушілер үшін оқу сабақтары (білім беру үрдісі) болмайтын кезде білім беру ұйымдары қызметкерлерінің жұмыс уақытының режимі 

5.1. Санитарлық-эпидемиологиялық, климаттық және өзге де негіздемелер бойынша білім алушылар мен тәрбиеленушілер үшін оқу сабақтары (білім беру үдерісі) болмайтын кезде білім беру ұйымдарының педагогтары мен басқа да қызметкерлері үшін жұмыс уақыты болып табылады. 

5.2. Санитарлық-эпидемиологиялық, климаттық және өзге де негіздемелер бойынша дербес сыныптарда (топтарда) немесе бүкіл білім беру ұйымы бойынша оқу сабақтары (білім беру үдерісі) болмаған кезде мұғалімдер және басқа педагог қызметкерлер осы Ереженің IV бөлімінде көрсетілген тәртіппен және шарттарда оқу-тәрбие, әдістемелік, ұйымдастырушылық жұмыстарға қатыстырылады.

VI. Сауықтыру білім беру ұйымдары, жазғы лагерьлерге шығатын (немесе) сол немесе басқа елді мекенде жазғы демалысты, сондай-ақ туристік жорықтарды, экскурсияларды, экспедицияларды, саяхаттарды ұйымдастыратын білім беру ұйымдары қызметкерлерінің жұмыс уақытының режимі 

6.1. Жыл сайынғы ақысы төленетін демалыспен тұспа-тұс келмейтін, бір айдан аспайтын мерзімге сауықтыру лагерьлеріне және жалпы білім беру және өзге де білім беру ұйымдары негізінде сол елді мекенде демалыс кезеңінде құрылатын, балалар күндізгі уақытта ғана баратын басқа да сауықтыру білім беру ұйымдарына қатыстырылатын педагог қызметкерлердің жұмыс уақытының режимі осы Ереженің IV бөлімінде көрсетілген тәртіппен анықталады.

6.2. Жыл сайынғы ақысы төленетін демалыспен тұспа-тұс келмейтін демалыс кезеңінде педагог қызметкерлерді сауықтыру лагерьлерінің және басқа елді мекенде орналасқан басқа да сауықтыру білім беру ұйымдарына, сондай-ақ басқа жерге ұзақ мерзімді (сол күні қайтып оралмау) туристік жорықтарға, экспедицияларға, экскурсияларға, саяхаттарға басшы ретінде қатыстырылуы, тек қызметкердің келісімімен ғана жүзеге асырылуы тиіс. 

Аталған қызметкерлердің жұмыс уақытының режимі өздері орындайтын жұмысты ескерумен белгіленеді және білім беру ұйымының ішкі еңбек тәртібінің ережесімен, жұмыс кестелерімен анықталады. 

VII. Білім беру ұйымдарындағы дербес педагог қызметкерлерінің 

жұмыс уақытын реттеу 

7.1. Педагог-психологтардың жұмыс аптасында 36 сағат шамасында жұмыс уақытының режимі білім беру мекемесінің ішкі еңбек тәртібінің ережесімен реттеледі және төмендегілер ескеріледі:

7.1.1. жұмыс уақытының апталық ұзақтығының жартысынан кем емес шамасында білім беру үдерісіне қатысушылармен жеке және топтық консультативтік жұмысты орындауы;

7.1.2. жеке және топтық консультативтік жұмысқа дайындалуы, алынған нәтижелерді өңдеуі, және жалпылауы, есеп беру құжаттамасын толтыруы, сондай-ақ өзінің біліктілігін арттыруы.

Педагог-психологтың 7.1.2.-тармағында көрсетілген жұмыстарды орындауы тікелей білім беру мекемесінде, сонымен қатар қызметкердің қалауы бойынша мекемеден тыс жүзеге асырылуы мүмкін.

VIII. Педагог қызметкерлердің және оларға теңестірілген тұлғалардың лауазымдары бойынша апта ішіндегі жұмыс уақытының ұзақтығы төмендегідей анықталады: 

Мектепке дейінгі тәрбие мен оқыту лауазымдары бойынша

Мектепке дейінгі тәрбие мен оқыту ұйымының басшысы (меңгерушісі) – аптасына 40 сағат.

Мектепке дейінгі тәрбие мен оқытуды ұйымдастыратын әдіскер – аптасына 36 сағат.

Мектепке дейінгі тәрбие мен оқыту ұйымының музыка жетекшісі- нормативтік жүктеме бойынша аптасына 24 сағат.

Мектепке дейінгі тәрбие мен оқыту ұйымының тәрбиешісі – нормативтік жүктеме бойынша аптасына 24 сағат.

Мектепке дейінгі тәрбие мен оқыту ұйымы тәрбиешісінің көмекшісі – аптасына 40 сағат.

Мектепке дейінгі тәрбие мен оқыту ұйымдарындағы қазақ тілі (орыс тілі, шетел тілі) оқытушысы – нормативтік жүктеме бойынша аптасына 24 сағат.

Дене тәрбиесi (жүзу бойынша) нұсқаушы – нормативтік жүктеме бойынша аптасына 24 сағат.

Мектепке дейінгі тәрбие мен оқыту ұйымының дефектолог мұғалімі, логопед мұғалімі – нормативтік жүктеме бойынша аптасына 24 сағат.

Мектепке дейінгі тәрбие мен оқыту ұйымының педагог-психологы – аптасына 36 сағат. 

Бастауыш, негізгі орта, жалпы орта білім беру лауазымдары бойынша 

білім беру (бастауыш, негізгі орта және жалпы орта) ұйымының директоры – аптасына 40 сағат.

білім беру (бастауыш, негізгі орта және жалпы орта) ұйымы директорының оқу жұмысы жөніндегі орынбасары – аптасына 40 сағат.

бейіндік оқыту бойынша білім беру (бастауыш, негізгі орта және жалпы орта) ұйымы директорының орынбасары – аптасына 40 сағат.

білім беру (бастауыш, негізгі орта және жалпы орта) ұйымының директорының тәрбие жұмысы жөніндегі орынбасары) – аптасына 40 сағат.

Білім беру ұйымының барлық мамандықтардың мұғалімдері – жүктеме бойынша аптасына 18 сағат.

Бастауыш, негізгі орта және жалпы орта білім беру ұйымының педагог-психологы – аптасына 36 сағат.

Бастауыш, негізгі орта және жалпы орта білім беру ұйымының дефектолог мұғалімі, логопед мұғалімі – жүктеме бойынша аптасына 18 сағат.

Әлеуметтік педагог – аптасына 36 сағат.

Вожатый, аға вожатый – аптасына 36 сағат.

Білім беру ұйымының (физика, химия, биология, информатика кабинеттерінің) зерханашысы – аптасына 40 сағат.

Білім беру ұйымы жанындағы интернаттың меңгерушісі (басшысы) –аптасына 40 сағат.

Білім беру ұйымының оқу-өндірістік (оқыту) шеберханасының меңгерушісі – аптасына 36 сағат.

Жетім балалар мен ата-анасының қамқорлығынсыз қалған балаларға арналған білім беру ұйымының директоры – аптасына 40 сағат.

Жетім балалар мен ата-анасының қамқорлығынсыз қалған балаларға арналған білім беру ұйымы директорының оқу жұмысы жөніндегі орынбасары – аптасына 40 сағат.

Жетім балалар мен ата-анасының қамқорлығынсыз қалған балаларға арналған білім беру ұйымы директорының тәрбие жұмысы жөніндегі орынбасары – аптасына 40 сағат.

Ана-тәрбиеші – аптасына 25 сағат.

Патронатты тәрбиеші – белгіленбеген.

Арнаулы білім беру ұйымдарының лауазымдары бойынша 

Арнаулы (түзету) білім беру ұйымының директоры – аптасына 40 сағат.

Арнаулы (түзету) білім беру ұйымы директорының орынбасары – аптасына 40 сағат.

Арнаулы (түзету) интернаттық білім беру ұйымының тәрбиешісі (аға тәрбиешісі) – аптасына 25 сағат.

Арнаулы білім беру ұйымының басшысы – аптасына 40 сағат.

Дефектолог (сурдопедагог, олигофренопедагог, тифлопедагог) мұғалімі – аптасына 18 сағат.

Логопед мұғалім – аптасына 18 сағат.

Логопед – аптасына 36 сағат.

Арнаулы білім беру ұйымының мұғалімдері, жалпы білім беру мектебінің арнаулы сыныптарының мұғалімдері – аптасына 18 сағат.

Қосымша білім беру ұйымдарының лауазымдары бойынша

Балаларға қосымша білім беру ұйымының директоры – аптасына 40 сағат.

Балаларға қосымша білім беру ұйымы директорының орынбасары – аптасына 40 сағат.

Қосымша білім беру педагогы – нормативтік жүктеме бойынша 18 сағат.

Педагог-ұйымдастырушы – аптасына 36 сағат.

Әлеуметтік педагог – аптасына 36 сағат.

Музыка жетекшісі – нормативтік жүктеме бойынша 18 сағат.

Жаппай бөлім меңгерушісі – аптасына 36 сағат.

Аккомпаниатор – нормативтік жүктеме бойынша 18 сағат.

Концертмейстер – нормативтік жүктеме бойынша 18 сағат.

Жүзу, дене тәрбиесі бойынша нұсқаушы – нормативтік жүктеме бойынша 18 сағат.

Балаларға қосымша білім беру ұйымының әдіскері – аптасына 36 сағат.

Қосымша білім беру ұйымы оқу-әдістемелік орталығының (ҚБ ОӘО) әдіскері – аптасына 36 сағат.

Қосымша білім беру ұйымы оқу-әдістемелік орталығы (ҚБ ОӘО) директорының орынбасары – аптасына 40 сағат.

